
Hanes y Ceidwadwyr o weithredu:
❱   £2.5 biliwn i gefnogi trafnidiaeth, twristiaeth, treftadaeth a diwylliant ledled Cymru
❱   Gostwng trethi, gan roi £700 ar gyfartaledd yn ôl ym mhocedi gweithwyr diwyd Cymru
❱   Dau borthladd rhydd yn darparu miloedd o swyddi newydd
❱   Parthau buddsoddi sy’n galluogi gweithgynhyrchu gwell
❱   Cytundebau twf ar draws Cymru i gefnogi busnesau

Cynllun beiddgar y Ceidwadwyr ar gyfer Cymru:
❱   Gostwng trethi ymhellach ar gyfer gweithwyr
❱   £1 biliwn i drydaneiddio prif reilffordd Gogledd Cymru
❱   Dod ag ynni niwclear yn ôl i Ogledd Cymru
❱   Cadw pontydd Hafren yn ddi-doll a rhoi’r hawl i gydsynio i gymunedau ynghylch terfynau             	
     cyflymder 20mya
❱   Cynllun Gwasanaeth Cenedlaethol modern
❱   £1 biliwn mewn cyllid ffyniant bro parhaus ar gyfer cymunedau Cymru�

Am 25 mlynedd, mae ein GIG, ein hysgolion, 
ein ffyrdd, ein meddygon teulu, ein deintyddion 
a chymaint mwy wedi bod yn gyfrifoldeb 
uniongyrchol Llywodraeth Cymru ym Mae 
Caerdydd. 

Mae pob un o Lywodraethau Cymru ers 1999 
wedi cael eu harwain gan Lafur.

Mae’r materion sydd bwysicaf i bobl Cymru 
wedi cael eu rheoli gan Lafur. Ac eto, mae 
Llafur wedi blaenoriaethu’r materion anghywir, 
gan anwybyddu pobl Cymru. 

Mae’r Blaid Lafur yng Nghymru yn rhybudd i 
weddill y DU. Mae Keir Starmer wedi ei gwneud 
yn glir mai Llafur yng Nghymru yw ei lasbrint 
ar gyfer yr hyn y byddai’n ei wneud fel Prif 
Weinidog.

O dan Lywodraeth Geidwadol y DU, mae 
diogelwch economaidd ar ôl Covid ac Wcráin 
wedi’i adfer. Mae chwyddiant wedi gostwng, 
mae cyflogau gwirioneddol wedi codi, mae twf 
wedi dychwelyd – ac rydym yn gostwng trethi 
i roi sicrwydd ariannol i bobl sy’n gweithio. Nid 
damwain oedd hyn. Mae’r economi yn newid er 
gwell oherwydd ein bod wedi adeiladu sylfeini 
economaidd cryf cyn y pandemig ac rydym 
wedi cadw at ein cynllun. 

Mae’n rhaid inni gadw at y cynllun hwn a 
gweithredu’n feiddgar i sicrhau dyfodol ein 
cenedl a’n cymdeithas. Yn y degawd nesaf, 
byddwn yn wynebu heriau i’n hynni a’n 
diogelwch gwladol yn sgil gwrthdaro dramor; 
i’n ffiniau yn sgil mudo anghyfreithlon a heb 
reolaeth; i’n heconomi yn sgil ysgytwadau byd-
eang; ac i’n cymdeithas yn sgil y rheiny sy’n 
ceisio gwahanu a dadrymuso ein cymunedau. 
Bydd mynd i’r afael â’r heriau hyn yn gofyn am 
gynllun clir a gweithredu beiddgar. 

Mae gennym ni’r cynllun hwnnw, ynghyd â’r 
dewrder a’r camau beiddgar sydd eu hangen 
i adeiladu dyfodol sicr ar eich cyfer chi a’ch 
teulu. 

Dyfodol lle caiff gwaith caled a gwneud y peth 
iawn eu gwobrwyo bob amser, nid eu cosbi 
â threthi uwch neu ardollau gwyrdd cudd 
neu beidio â’u hannog drwy fudd-daliadau 
anghyfyngedig. 

Dyfodol lle caiff dyhead a chyfle eu dathlu a lle 
mae pobl ifanc bob amser yn cael y sgiliau sydd 
eu hangen arnynt i lwyddo.

Dyfodol lle mae gwasanaethau cyhoeddus, 
fel y GIG, yn gwasanaethu dinasyddion nid 
buddiannau breintiedig, a lle mae pob dinesydd 
yn cynnal y gwerthoedd Prydeinig hynny o 
weddusrwydd, democratiaeth a gwasanaeth.  

Dyfodol lle mae diogelwch gwladol a 
diogelwch ein ffiniau, ynni a bwyd yn cael eu 
blaenoriaethu, nid eu cymryd yn ganiataol, a 
lle nad yw mewnfudo yn cael mynd y tu hwnt i 
reolaeth. 

Dyfodol lle mae teuluoedd yn cael eu cefnogi 
bob amser ac mae cymunedau yn pennu eu 
blaenoriaethau eu hunain, yn hytrach na’u cael 
wedi’u gorfodi arnynt. 

Dyfodol lle gallwn gael balchder – yn ein 
hunain, yn ein cymunedau ac yn ein gwlad.

Dim ond un ffordd sydd i sicrhau’r dyfodol 
hwnnw – sef pleidleisio dros y Ceidwadwyr ar 4 
Gorffennaf. 

Y Gwir Anrhydeddus Rishi Sunak 
Prif Weinidog ac Arweinydd y Blaid 
Geidwadol

Y Gwir Anrhydeddus David TC Davies 
Ysgrifennydd Gwladol Cymru

Mae’n rhaid inni gadw at y cynllun – cynllun 
sydd wedi rhoi’r diogelwch a’r pwrpas a ddaw 
gyda chyflogaeth i bedair miliwn yn fwy o bobl, 
wedi gostwng trethi ar gyfer 29 miliwn o bobl 
sy’n gweithio, wedi gwarchod pensiynwyr 
gyda’r Warant Driphlyg, wedi recriwtio’r 
niferoedd uchaf erioed o swyddogion heddlu 
i leihau trosedd fwy na 50%, wedi darparu’r 
cynydd parhaus mwyaf mewn gwariant 
amddiffyn ers diwedd y Rhyfel Oer, ac wedi 
cyflawni Brexit.  

Y dewis arall yw mynd yn ôl i’r cychwyn cyntaf. 
Yn ôl i economi fregus o dan y Blaid Lafur, 
wedi’i llywio gan wariant heb gyllid, trethi 
uwch ar gyfer teuluoedd sy’n gweithio, a dyled 
yn cronni ar gyfer cenedlaethau’r dyfodol ei 
thalu’n ôl. A lle nad yw mewnfudo, trosedd ac 
amddiffyn yn cael eu cymryd o ddifrif.

Ar 4 Gorffennaf, dewiswch leihad mewn 
mewnfudo, llai o drethi ac i warchod eich 
pensiynau. Dewiswch ddyfodol sicr gyda’r 
Ceidwadwyr.

Dywedodd Keir Starmer mai Cymru yw ei lasbrint 
ar gyfer llywodraethu’r DU, sy’n dweud y cwbl am 
ei uchelgais ar gyfer y wlad. Mae Llywodraeth Lafur 
Cymru wedi gadael i safonau waethygu ar draws 
gwasanaethau cyhoeddus hollbwysig wrth ganolbwyntio 
ar bolisïau nad yw pobl Cymru eu heisiau, o roi mwy o 
wleidyddion yn y Senedd i weithredu terfyn cyflymder 
cyffredinol o 20mya ledled Cymru a gwahardd adeiladu 
ffyrdd newydd. 

Mewn cyferbyniad, mae’r Ceidwadwyr a’r Unoliaethwyr 
yn cyflawni dros Gymru drwy ostwng trethi unwaith 
eto ar gyfer 1.2 miliwn o weithwyr yng Nghymru ac 
yn buddsoddi mewn diwydiant, cymunedau lleol a 
seilwaith.

Ac rydym am fynd ymhellach. 

Er mwyn gwella cysylltedd ledled Cymru, byddwn yn 
rhoi arian cyfatebol i Lywodraeth Cymru i ailystyried 
ffordd liniaru’r M4 a thrydedd groesfan dros y Fenai 
yn ogystal â gwelliannau ehangach i’r A55 a’r A483 
o amgylch Wrecsam. Byddwn yn darparu cyllid i 
Gyngor Sir Fynwy ddatblygu cynlluniau ar gyfer ffordd 
osgoi Cas-gwent a blaenoriaethu ffordd osgoi Pant-
Llanymynech. 

O ganlyniad i’n penderfyniad i ganslo ail gam HS2 a 
buddsoddi’r arbedion mewn prosiectau trafnidiaeth 
lleol, gallwn ymrwymo £1 biliwn ar gyfer trydaneiddio 
Prif Reilffordd Gogledd Cymru a sicrhau bod Cymru’n 
dechrau derbyn symiau canlyniadol dan fformiwla 
Barnett ar gyfer y prosiectau a ariennir gan arbedion 
HS2 yn Lloegr. Byddwn yn ariannu uwchraddio 
rheilffyrdd yn Padeswood i ddatgloi’r potensial ar 
gyfer gwelliannau ehangach ar Reilffordd y Gororau a 
hwyluso’r gwaith o drydaneiddio Prif Reilffordd Gogledd 
Cymru. Byddwn yn blaenoriaethu datblygiad croesfan 
reilffordd Pencoed ac yn bwrw ymlaen â gwaith ar Brif 
Linell Reilffordd De Cymru, i ddarparu gorsafoedd a 
gwasanaethau newydd. 

Byddwn yn ehangu ein Bil Cefnogi Gyrwyr i gwmpasu 
Cymru, gan wrthdroi terfyn cyflymder cyffredinol 20mya 
Llafur drwy wneud caniatâd lleol yn orfodol ar gyfer 
parthau 20mya a rhoi’r hawl gyfreithiol i gymunedau 
lleol herio parthau presennol.

Er mwyn cefnogi sectorau allweddol a threftadaeth 
ddiwydiannol Cymru, bydd ffermwyr Cymru yn elwa 
o gynnydd o £1 biliwn i gyllideb ffermio’r DU gyfan, 
gan sicrhau bod y swm sydd wedi’i glustnodi ar gyfer 
ffermwyr Cymru yn cynyddu yn unol â chwyddiant drwy 

gydol Senedd y DU nesaf, yn ogystal â grantiau ar gyfer 
prosiectau amaethyddol arloesol o Gronfa Arloesedd 
Ffermio’r DU gwerth £20 miliwn ac ymestyn y Cynllun 
Gweithwyr Amaethyddol Tymhorol. 

Byddwn hefyd yn adeiladu ar ein mynegai diogelwch 
bwyd newydd ar gyfer y DU gyfan drwy ddeddfu targed 
diogelwch bwyd ar gyfer y DU gyfan, mabwysiadu 
dull cyson o ymdrin â bioddiogelwch ledled Prydain, 
a’i gwneud yn ofynnol i Lywodraeth Cymru ddarparu 
adroddiadau blynyddol ar sut caiff cyllid amaethyddol 
wedi’i neilltuo gan Lywodraeth y DU ei wario. 

Mae’r £500 miliwn yr ydym yn ei fuddsoddi i sicrhau 
dyfodol cynaliadwy i gynhyrchu dur ym Mhort Talbot yn 
cael ei ategu gan yr £80 miliwn y mae Llywodraeth y DU 
yn ei ddarparu i gefnogi’r ardal i drawsnewid. Rydym 
yn parhau i fod yn ymrwymedig i gyflenwi’r ffwrnais arc 
drydan a chefnogi Port Talbot i ffynnu, gan gynnwys 
drwy’r Porthladd Rhydd Celtaidd newydd. Mae ffermydd 
gwynt arnofiol ar y môr wrth wraidd y cynlluniau hyn 
a byddwn yn parhau i gefnogi eu datblygiad yn y Môr 
Celtaidd. Byddwn yn darparu trydedd orsaf bŵer niwclear 
ar raddfa fawr y DU yn Wylfa ac yn cefnogi potensial 
Cymru i gynnal adweithyddion modiwlaidd bychan. 

Er mwyn cryfhau gwasanaethau cyhoeddus Cymru, 
byddwn yn rhoi swyddog heddlu cymdogaeth 
ychwanegol ym mhob cymuned ledled Cymru, yn adfer 
ymddiriedaeth yn yr heddlu, ac yn cyflwyno dedfrydau 
llymach i wneud Cymru’n fwy diogel. 

Bydd gwella’r gallu i gymharu data ar draws y DU yn 
sicrhau bod Llywodraeth Lafur bresennol Cymru yn 
cael eu dwyn i gyfrif am eu perfformiad o ran rhedeg 
ysgolion ac ysbytai Cymru. Byddwn yn asesu opsiynau 
i hybu dewis yng ngwasanaethau’r GIG ar draws y DU, 
p’un a ydynt yn cael eu darparu gan y GIG neu’r sector 
annibynnol, ac yn gwella’r gallu i ryngweithredu rhwng 
y GIG mewn gwahanol rannau o’r DU, prosesau gofal 
iechyd trawsffiniol, a chydweithio i fynd i’r afael â rhestrau 
aros.

Byddwn yn parhau i weithio gyda Llywodraeth Cymru 
ar ehangu Partneriaethau Ffyniant Bro i Gymru a 
chefnogi’r Gymraeg, gan gynnwys cefnogi darlledu 
Cymraeg a darpariaeth deg o wasanaethau Cymraeg 
Llywodraeth y DU. 

Byddwn yn cyflwyno deddfwriaeth i ailgymhwyso 
Deddf Undebau Llafur 2016 yn ei chyfanrwydd i Gymru. 
A byddai Llywodraeth Geidwadol Gymreig yn gwrthdroi 
cynlluniau Llafur i ehangu’r Senedd, gan ailgyfeirio’r 
gost tuag at flaenoriaethau gwirioneddol pobl.

Gweithredu beiddgar Llywodraeth Geidwadol y DU dros Gymru

ddarparu dyfodol 
diogel i’n gwlad ac 
i’ch teulu

Cefnogi gweithwyr a 
sicrhau economi gryfach
	❱ Gostwng treth i weithwyr drwy dynnu 2c 

arall oddi ar Yswiriant Gwladol cyflogeion 
fel y byddwn wedi ei haneru o 12% ar 
ddechrau’r flwyddyn hon i 6% erbyn Ebrill 
2027, sef cyfanswm gostyngiad treth o 
£1,350 i’r gweithiwr cyffredin ar gyflog o 
£35,000 – a’r cam nesaf yn ein huchelgais 
hirdymor i ddod â’r dreth ddwbl ar waith i 
ben pan fydd amodau ariannol yn caniatáu 
hynny.

	❱ Gostwng trethi i gefnogi’r hunangyflogedig 
trwy gael gwared ar y brif gyfradd Yswiriant 
Gwladol hunangyflogedig yn gyfan gwbl 
erbyn diwedd tymor nesaf Senedd y DU. 

	❱ Gostwng trethi ar gyfer pensiynwyr gyda’r 
Warant Driphlyg a Mwy newydd, gan 
warantu bod Pensiwn y Wladwriaeth a’r 
lwfans di-dreth i bensiynwyr bob amser yn 
codi gydag unai chwyddiant, enillion neu 
2.5%, pa un bynnag yw’r uchaf – fel nad yw 
pensiwn newydd y wladwriaeth yn cael ei 
gynnwys mewn treth incwm.

	❱ Cyflwyno cyllid Barnett i Lywodraeth 
Cymru, o ganlyniad i ehangu gofal plant yn 
Lloegr, i roi 30 awr o ofal plant am ddim yr 
wythnos i rieni sy’n gweithio, o’r adeg pan 
fydd eu plentyn yn naw mis oed i’r adeg y 
mae’n dechrau yn yr ysgol.

	❱ Dod â’r annhegwch mewn Budd-daliadau 
Plant i ben drwy symud i system aelwyd, 
fel nad yw teuluoedd yn dechrau colli eu 
Budd-dal Plant nes bod eu hincwm cyfunol 
yn cyrraedd £120,000 – gan arbed £1,500 
i’r teulu cyffredin sy’n derbyn budd-
daliadau.

	❱ Lleihau cost sero net i ddefnyddwyr drwy 
gymryd agwedd fwy pragmataidd, gan 
warantu dim ardollau neu daliadau gwyrdd 
newydd wrth gyflymu’r broses o gyflwyno 
ynni adnewyddadwy.

	❱ Manteisio ar Brexit drwy arwyddo 
cytundebau masnach pellach, cyflymu 
datblygiad seilwaith, lleihau biwrocratiaeth 
i fusnesau, a chreu cyfleoedd pysgota 
newydd.

Darparu dyfodol sicr i bobl 
ifanc
	❱ Rhoi’r sgiliau a’r cyfleoedd y maent yn 

eu haeddu i bobl ifanc drwy gyflwyno 
Gwasanaeth Cenedlaethol gorfodol i bawb 
sy’n gadael yr ysgol yn 18 oed, gyda’r dewis 
rhwng lleoliad cystadleuol yn y lluoedd 
arfog neu rolau gwasanaeth dinesig.  

Diogelu ein ffiniau a 
diogelwch gwladol
	❱ Rhoi hwb i wariant amddiffyn i’n safon 

NATO newydd o 2.5% o gynnyrch domestig 
gros erbyn 2030, fel y gallwn amddiffyn 
buddiannau Prydain gartref a thramor 
mewn byd sy’n gynyddol elyniaethus.

	❱ Cyflwyno terfyn cyfreithiol ar fewnfudo 
i warantu y bydd niferoedd yn gostwng 
bob blwyddyn, fel bod gwasanaethau 
cyhoeddus yn cael eu diogelu wrth 
ddarparu’r sgiliau sydd eu hangen ar ein 
busnesau a’r GIG.

	❱ Atal y cychod trwy symud mewnfudwyr 
anghyfreithlon i Rwanda.

	❱ Gweithio gyda gwledydd eraill i ail-lunio 
cytundebau lloches i’w gwneud yn addas 
ar gyfer yr heriau a wynebwn.

Cryfhau ein cymunedau
	❱ Diogelu gofodau merched yn unig a 

chystadleurwydd mewn chwaraeon trwy ei 
gwneud yn glir bod rhyw yn golygu rhyw 
biolegol yn y Ddeddf Cydraddoldeb.

	❱ Recriwtio 8,000 yn fwy o swyddogion 
heddlu llawnamser i sicrhau bod swyddog 
heddlu newydd ar gyfer pob cymdogaeth.

	❱ Gostwng ymddygiad gwrthgymdeithasol 
yng nghanol trefi drwy gyflwyno cynllun 
i dargedu ardaloedd lle ceir y mwyaf o 
ymddygiad o’r fath, gan ehangu’r cynllun 
gwneud iawn â’r gymuned.

	❱ Ymrwymo £1 biliwn ar gyfer trydaneiddio 
Prif Reilffordd Gogledd Cymru a sicrhau 
bod Cymru’n dechrau derbyn cyfraniadau 
canlyniadol Barnett ar gyfer y prosiectau 
a ariennir o arbedion HS2 yn Lloegr, o 
ganlyniad i’n penderfyniad i ganslo ail 
gam HS2 a buddsoddi’r arbedion mewn 
prosiectau trafnidiaeth lleol.  

	❱ Cefnogi gyrwyr trwy atal prisio ffyrdd, 
gwrthdroi ehangiad Parthau Allyriadau 
Isel Iawn Maer Llundain, a chymhwyso 
refferenda lleol i barthau 20mya newydd a 
Chymdogaethau Traffig Isel. 

	❱ Hyrwyddo ein cymunedau gwledig drwy 
gefnogi ffermwyr gyda tharged cyfreithiol 
a buddsoddiad ychwanegol ar gyfer 
diogelwch bwyd.

	❱ Parhau i fuddsoddi’n uniongyrchol mewn 
cymunedau ar draws yr Alban, Cymru a 
Gogledd Iwerddon, gan ddiogelu marchnad 
fewnol y DU ac uniondeb ein Deyrnas 
Unedig.

Ein cynllun ar gyfer 
economi sy’n ddiogel, 
yn ddeinamig ac sy’n 
tyfu

CYNLLUN CLIR

GWEITHREDU BEIDDGAR

DYFODOL SICR I GYMRU

 Yn 2010 fe wnaethon ni etifeddu 
economi oedd ar chwâl, gyda Llafur 
yn cyfaddef eu hunain bod ‘dim 
arian’. Rydym wedi wynebu tair 
cenhedlaeth o heriau economaidd 
byd-eang: canlyniad yr argyfwng 
ariannol; pandemig byd-eang; a’r 
ysgytwad ynni mwyaf ers yr 1970au.
Yn y cyd-destun hwn, ers 2010 mae’r DU wedi 
bod â’r drydedd gyfradd twf uchaf yn y G7. 
Rydym wedi creu pedair miliwn yn fwy o swyddi, 
gostwng trethi ar gyfer pobl sy’n gweithio a 
phensiynwyr, ac atgyweirio cyllid cyhoeddus. Mae 
economi’r DU bellach yn tyfu’n gyflymach na’r 
Almaen, Ffrainc, yr Eidal a’r Unol Daleithiau, mae 
cyflogau gwirioneddol wedi bod yn codi ers bron 
i flwyddyn, mae chwyddiant wedi gostwng o 11.1% 
i 2.3%, yn is nag yn Ewrop a’r Unol Daleithiau, 
a rhagwelir y bydd dyled fel cyfran o gynnyrch 
domestig gros yn dechrau gostwng y flwyddyn 
nesaf. Mae’r cynllun y bu i ni ei chyflwyno’r 
llynedd, i haneru chwyddiant, tyfu’r economi a 
lleihau dyled, yn gweithio.

Sicrwydd economaidd yw sylfaen unrhyw 
lwyddiant yn y dyfodol, a dyna pam mae gennym 
gynllun clir i gymryd y camau beiddgar sydd eu 
hangen i adeiladu economi gref:

	❱ lleihau benthyca a dyled;

	❱ cefnogi busnesau i fuddsoddi, arloesi a 
masnachu;

	❱ gostwng trethi a diwygio ein system fudd-
daliadau;

	❱ darparu addysg o’r radd flaenaf; a

	❱ darparu cynllun pontio fforddiadwy i ynni 
cynaliadwy domestig.

Lleihau dyled a benthyca
Mae cyllid cyhoeddus cynaliadwy yn hanfodol 
ar gyfer cynllun economaidd cryf. Dim ond 
oherwydd y penderfyniadau anodd a wnaethom 
i atgyweirio cyllid cyhoeddus ar ôl 2010, a 
welodd y diffyg yn disgyn o 10.3% o dan y Blaid 

Lafur i 2.1% ar drothwy’r pandemig, y bu modd 
i ni ddarparu bron i £400 biliwn o gymorth i 
deuluoedd a busnesau i ddod trwy Covid a’r 
ysgytwad ynni.

Yn Senedd y DU nesaf, byddwn yn parhau i 
fodloni ein rheolau cyllidol i ostwng dyled net 
y sector cyhoeddus ac i sicrhau bod benthyca 
net y sector cyhoeddus yn is na 3% o gynnyrch 
domestig gros ym mhumed flwyddyn y rhagolwg. 
Mae mesurau yn y maniffesto hwn wedi’u 
hariannu’n llawn a byddent yn arwain at 
fenthyca is yn 2029-30, sef y flwyddyn darged 
ar gyfer ein rheolau cyllidol yn nigwyddiad 
cyllidol cyntaf Senedd y DU newydd. 

Cefnogi busnesau i 
fuddsoddi, arloesi a 
masnachu

System dreth gystadleuol

System dreth sy’n cymell busnesau i fuddsoddi 
wrth wraidd ein cynllun economaidd. Fe 
wnaethom gyflwyno’r gostyngiad treth busnes 
mwyaf yn hanes modern Prydain, y mae 
cannoedd o arweinwyr busnes wedi’i ddisgrifio 
fel y mesur ‘mwyaf trawsnewidiol’ ar gyfer twf a 
buddsoddiad. Er mwyn i fwy o fusnesau allu elwa, 
byddwn yn ceisio ymestyn ein polisi ‘treuliau 
llawn’ i brydlesu, unwaith y bydd yr amodau 
cyllidol yn caniatáu hynny. Ac ni fyddwn yn codi 
treth gorfforaeth.

Ar gyfer y busnesau lleiaf oll, y pedair miliwn o 
bobl sy’n hunangyflogedig, byddwn yn diddymu 
y brif gyfradd Yswiriant Gwladol yn gyfan gwbl 
erbyn diwedd tymor nesaf Senedd y DU. Byddwn 
yn cefnogi’r entrepreneuriaid a’r rheiny sy’n 
mentro, sef y rhai sy’n helpu i yrru ein heconomi.

Busnesau bach a chanolig yw asgwrn cefn 
ein heconomi ac rydym am wneud y DU y lle 
gorau yn y byd i ddechrau neu dyfu busnes. 
Mae gennym seiliau gwych: talent o safon fyd-
eang, system gyfreithiol sy’n destun eiddigedd 
rhyngwladol, ac amgylchedd rheoleiddio sy’n 
gyfeillgar i fusnesau. Yn nhymor nesaf Senedd y 
DU, byddwn yn parhau i gymryd camau i gefnogi 
busnesau bach a chanolig ledled y DU.

Buddsoddi mewn seilwaith

Bydd Llywodraeth Geidwadol yn parhau i 
fuddsoddi yn y seilwaith digidol, trafnidiaeth ac 
ynni sydd ei angen er mwyn i fusnesau dyfu.

Rydym wedi trawsnewid ein seilwaith digidol 
drwy gyflwyno band eang gigadid i dros filiwn 
o adeiladau anodd eu cyrraedd, gan helpu i 
ddarparu rhyngrwyd cyflym i dros 80% o’r wlad. 
Rydym ar fin sicrhau bod gan 85% o’r DU fand 
eang gigadid erbyn 2025 a’r wlad gyfan erbyn 
2030. Ein huchelgais yw i bob ardal boblog fod 
â chysylltedd symudol 5G ‘annibynnol’ a chadw’r 
DU ar flaen y gad o ran mabwysiadu a datblygu 
6G. 

Bydd cerbydau awtomataidd ar ffyrdd Prydain 
yn ystod tymor nesaf Senedd y DU, diolch i’n 
deddfwriaeth newydd sy’n arwain y byd. Byddwn 
yn cefnogi pobl i ddewis ceir trydan drwy sicrhau 
bod ein seilwaith gwefru ar gael ledled y wlad, 
gan gynnwys gwefru chwim, a chyflawni’r 
Mandad Cerbydau Di-allyriadau i gefnogi 
gweithgynhyrchwyr i ddiogelu swyddi crefftus ym 
Mhrydain. 

Byddwn yn cefnogi twf a datgarboneiddio 
ein sector hedfanaeth. Byddwn yn cefnogi 
Tanwydd Hedfanaeth Cynaliadwy Prydain drwy 
ein mandad SAF, mecanwaith cymorth refeniw 
a gefnogir gan y diwydiant, a buddsoddiad yn 
nhechnoleg hedfanaeth y dyfodol. Byddwn yn 
cefnogi teithiau awyr domestig, gan gynnwys 
drwy Rwymedigaethau Gwasanaeth Cyhoeddus, 
gan ddiogelu llwybrau hanfodol o fewn y DU, gan 
gynnwys i ynysoedd ac ardaloedd anghysbell.

Dim ond os byddwn yn parhau i symleiddio’r 
system gynllunio i’w gwneud yn haws ac yn 
gyflymach i adeiladu y gallwn gyflawni ein 
huchelgeisiau seilwaith. Byddwn yn cwtogi’r 
amser cyfartalog y mae’n ei gymryd i 
gymeradwyo prosiectau seilwaith mawr o 
bedair blynedd i un.

Sicrhau safle’r DU fel arweinydd byd 
ym maes arloesi

Dros y 14 mlynedd diwethaf, mae’r Ceidwadwyr 
wedi troi’r DU yn arweinydd mewn arloesi. 

Bellach mae gan y DU y lefel uchaf o gyllid 
uniongyrchol gan y llywodraeth a chymorth 
treth ar gyfer ymchwil a datblygu busnes o blith 
unrhyw wlad yn yr OECD. Fe wnaethom arloesi 
gyda’r datblygiad a chyflwyniad cyflymaf o’r 
brechlyn Covid. Mae gan y DU brif ecosystem 
dechnolegol Ewrop. Rydym wedi sicrhau gwell 
telerau ariannol i ymuno â Horizon. Byddwn yn:

	❱ Cynyddu gwariant cyhoeddus ar ymchwil a 
datblygu i £22 biliwn y flwyddyn, cynnydd 
o’r £20 biliwn eleni.

	❱ Cynnal ein gostyngiadau treth ar gyfer 
ymchwil a datblygu. Mae newidiadau 
diweddar gwerth £280 miliwn y flwyddyn 
wedi symleiddio a gwella rhyddhad treth 
ymchwil a datblygu, gan gynnwys drwy ddod 
â mwy o fusnesau bach a chanolig o fewn 
cwmpas y rhyddhad. 

	❱ Parhau i fuddsoddi dros £1.5 biliwn mewn 
clystyrau cyfrifiadurol ar raddfa fawr, gan 
gydosod y pŵer prosesu crai fel y gallwn 
fanteisio ar botensial deallusrwydd artiffisial 
a chefnogi ymchwil i’w ddefnydd diogel a 
chyfrifol.

	❱ Symud ymlaen â’n Cynllun 
Gweithgynhyrchu Uwch, gan ddarparu 
ymrwymiad o £4.5 biliwn i ddiogelu sectorau 
gweithgynhyrchu strategol, gan gynnwys 
y sectorau modurol, awyrofod, gwyddorau 
bywyd ac ynni glân.

	❱ Adeiladu ar lwyddiant ein naw Canolfan 
Gatapwlt arbenigol, sy’n cefnogi arloesi 
ac yn dileu’r risg o drosglwyddo o ymchwil 
a chyflawni, gan ddosbarthu £1.6 biliwn o 
gyllid ledled y wlad erbyn 2028.

Datblygu cysylltiadau masnach 
newydd i helpu busnesau Prydeinig i 
ffynnu

Ar ôl gadael yr UE, rydym wedi bachu ar y cyfle 
i drafod cytundebau masnach sy’n addas i’r DU, 
gan roi hwb i’n hallforion a chreu swyddi gartref. 
Mae allforion y DU yn tyfu, gan gyrraedd £850 
biliwn y llynedd ac mae allforion gwasanaethau 
ar eu huchaf erioed. Rydym wedi sicrhau 

cytundebau masnach gyda 73 o wledydd a’r UE a’r 
llynedd fe wnaethom ddileu £1 miliwn o rwystrau 
masnach bob awr.

Y llynedd, fe wnaethom lofnodi cytundeb i ymuno â 
Phartneriaeth Gynhwysfawr a Blaengar y Môr Tawel 
(CPTPP), cytundeb masnach modern ac uchelgeisiol 
sy’n rhychwantu economïau ar draws Asia a’r Môr 
Tawel. Gyda’r DU yn aelod, bydd yn cyfrif am 15% o 
gynnyrch domestig gros byd-eang ac ymhen amser 
disgwylir iddo roi hwb o tua £2 biliwn y flwyddyn i 
gynnyrch domestig gros y DU. 

Yng Nghymru, bydd y bartneriaeth o fudd i dros 450 
o gwmnïau o Gymru sy’n allforio dros £900 miliwn 
mewn cynhyrchion ac sydd ar hyn o bryd yn masnachu 
â gwledydd heb unrhyw dariffau ar y mwyafrif o 
nwyddau, gan leihau biwrocratiaeth, darparu gwell 
cyfleoedd, a chynyddu’r galw byd-eang am nwyddau 
a gwasanaethau Cymreig. Mae hyn yn ychwanegol 
i Lywodraeth y DU yn sicrhau mynediad i gig oen a 
chig eidion Cymru i farchnadoedd UDA am y tro cyntaf 
mewn 20 mlynedd. Bydd y Ceidwadwyr Cymreig yn 
ymgyrchu i sicrhau y cedwir at yr ymrwymiadau bod yn 
rhaid i gynhyrchion bwyd a fewnforir mewn cytundebau 
masnach yn y dyfodol gydymffurfio â’r un safonau uchel 
ag y mae ffermwyr Cymru yn cadw atynt.

Byddwn yn cwblhau cytundebau masnach rydd gydag 
India a Chyngor Cydweithredol y Gwlff, sy’n gartref i rai 
o fuddsoddwyr mwyaf y byd. A byddwn yn parhau i fynd 
ar drywydd cytundebau masnach rydd gyda gwledydd 
fel Israel a’r Swistir. 

Ein Cytundeb Masnach a Chydweithredu yw’r 
cytundeb masnach rydd mwyaf cynhwysfawr y mae’r 
UE erioed wedi cytuno arno. Byddwn yn adeiladu 
arno, ond ni fyddwn yn cytuno i unrhyw beth yn yr 
adolygiad sydd ar ddod o’r Cytundeb Masnach a 
Chydweithredu a fyddai’n tresmasu ar ein sofraniaeth 
gyfreithiol neu’n gofyn am gyflwyniad i Lys Cyfiawnder 
yr Undeb Ewropeaidd neu aliniad deinamig. Byddwn 
yn mynd ati’n llym i sicrhau bod yr UE yn cyflawni 
ei ymrwymiadau o dan y Cytundeb Masnach a 
Chydweithredu ac nad yw’n gwahaniaethu yn erbyn ein 
hallforwyr.

Rydym bob amser wedi bod yn glir nad yw’r GIG na’r 
gwasanaethau y mae’n eu darparu ar y bwrdd mewn 
trafodaethau masnach. Rhaid i bob cynnyrch bwyd a 
diod sy’n cael ei fewnforio i’r DU, gan gynnwys y rhai o 
wledydd y mae gennym gytundebau masnach â nhw, 

gydymffurfio â safonau uchel y DU. Byddwn bob amser 
yn sefyll dros amaethyddiaeth y DU yn ein cytundebau 
masnach.  

Yr Unol Daleithiau yw ein partner masnachol 
mwyaf. Rydym wedi llofnodi Datganiad yr Iwerydd a 
chytundebau ag wyth talaith yn yr UD, gan gynnwys 
Florida a Texas, gyda chynnyrch domestig gros cyfunol 
o £5.7 triliwn. A byddwn yn edrych i gytuno ar gytundeb 
masnach rydd gyda’r Unol Daleithiau pan fyddant yn 
barod i wneud hynny.

Manteisio ar ein rhyddid yn dilyn Brexit i 
gyflawni diwygiadau rheoleiddiol

Yn sgil Brexit, rydym wedi cymryd rheolaeth yn ôl o’n 
cyfreithiau ac wedi rhyddhau busnesau Prydeinig 
rhag beichiau diangen. Fe wnaethom ddeddfu i ddileu 
egwyddor goruchafiaeth cyfraith yr UE ac rydym wedi 
cynnal adolygiad o’r bôn i’r brig o’r mwy na 6,000 o 
gyfreithiau yr ydym wedi’u hetifeddu gan yr UE.

Rydym eisoes wedi diddymu neu ddiwygio dros 
2,000 o gyfreithiau’r UE ac, erbyn Gorffennaf 2026, 
byddwn wedi diddymu neu ddiwygio dros hanner 
yr holl gyfreithiau i ni eu hetifeddu gan yr UE. Dim 
ond y Ceidwadwyr fydd yn parhau i gael gwared ar 
gyfreithiau’r UE o’n llyfr statud. Mae ein dull Rheoleiddio 
Doethach eisoes wedi arbed 50 miliwn o oriau o amser 
gweinyddol i fusnesau, gan arbed tua £1 biliwn iddynt. 

Rydym hefyd wedi defnyddio rhyddid treth yn dilyn 
Brexit, gan gynnwys cyflwyno gosodiadau heb TAW o 
ddeunyddiau ynni-effeithlon a disodli cyfraddau treth 
alcohol cymhleth yr UE. Ac i amddiffyn ein tafarndai 
byddwn yn cynnal ein Gwarant Tafarndai Brexit, sy’n 
golygu y bydd y dreth ar ddiodydd o gasgen, fel cwrw a 
seidr, yn llai nag mewn archfarchnadoedd.

Lleihau biwrocratiaeth y llywodraeth

Byddwn yn rhoi hwb sylweddol i gynhyrchiant ar 
draws adrannau Llywodraeth y DU. Pe baem yn 
dychwelyd cynhyrchiant y sector cyhoeddus i lefelau 
cyn-bandemig, byddai hynny’n sicrhau hyd at £20 
biliwn o arbedion blynyddol. Mae Cynllun Cynhyrchiant 
GIG Lloegr yn dangos y gall y sector cyhoeddus nodi 
cynlluniau manwl ar gyfer cyflawni newid sylweddol 
mewn cynhyrchiant, felly byddwn yn ei gwneud yn 
ofynnol i bob adran gyflwyno cynlluniau ar gyfer twf 
cynhyrchiant blynyddol o 2% yn yr Adolygiad Gwariant 
nesaf.

 Fel Ceidwadwyr, rydym yn credu 
mewn trethi is oherwydd mai pobl, 
nid llywodraethau, sy’n gwneud y 
penderfyniadau gorau ynghylch sut 
i wario eu harian. Ond mae’n rhaid 
i ni ostwng trethi yn gyfrifol – pan 
fydd gennym ffordd i’w ariannu’n 
gynaliadwy, ac yn unol â lleihau 
dyled a benthyca a heb gynyddu 
chwyddiant. . 
Oherwydd y gefnogaeth a ddarparwyd 
gennym i deuluoedd a busnesau trwy Covid 
a’r ysgytwad ynni, bu’n rhaid i ni wneud 
penderfyniadau anodd i dalu ein dyledion. 
Ond roeddem yn glir, unwaith y byddai 
chwyddiant dan reolaeth a chyllid cyhoeddus 
ar lwybr cynaliadwy, y byddem yn gostwng 
trethi. Oherwydd y cynnydd yr ydym wedi’i 
wneud, gyda chwyddiant yn ôl i normal a 
dyled ar y trywydd iawn i ostwng o’r flwyddyn 
nesaf, rydym wedi gallu fforddio dechrau 
gostwng trethi fel rhan o’n cynllun i wobrwyo 
gwaith a thyfu’r economi, i gyd heb gynyddu 
benthyca neu ostwng gwariant ar wasanaethau 
cyhoeddus.

Gostwng treth ar gyfer pobl sy’n 
gweithio

Yn ystod hanner cyntaf y flwyddyn hon, fe 
ddechreuon ni ostwng Yswiriant Gwladol. 
Mae’n annheg bod pobl sy’n gweithio yn talu 
dwy dreth ar eu hincwm – treth incwm ac 
Yswiriant Gwladol – pan fod pobl eraill yn talu 
treth incwm yn unig.

Ein huchelgais hirdymor, pan fo’n fforddiadwy 
gwneud hynny, yw parhau i ostwng Yswiriant 
Gwladol nes y bydd yn diflannu’n gyfan gwbl, 
fel rhan o’n cynllun i wneud y system dreth 
yn symlach ac yn decach. Fel cam nesaf y 
cynllun hwnnw, byddwn yn gostwng Yswiriant 
Gwladol gweithwyr i 6% erbyn Ebrill 2027 – 
sy’n golygu y byddwn wedi ei haneru o 12% 

ar ddechrau’r flwyddyn hon, sef cyfanswm 
gostyngiad treth o £1,350 i’r gweithiwr 
cyffredin sy’n ennill £35,000. Daw hyn ar ben 
y cynnydd sylweddol uwchlaw chwyddiant i’r 
lwfans personol yr ydym wedi’i ddarparu ers 
2010, gan ei ddyblu bron o £6,475 i £12,750.

Mae hyn yn golygu bod y baich treth ar 
weithwyr yn gostwng, gyda’r gweithiwr 
cyffredin yn talu’r gyfradd dreth bersonol 
isaf ers 1975, yn is nag yn yr Unol Daleithiau, 
Ffrainc, yr Almaen neu unrhyw wlad G7.

Fel cam pellach tuag at ein huchelgais hirdymor 
i gael gwared ar Yswiriant Gwladol, byddwn yn 
gwireddu’r uchelgais hwnnw ar gyfer un grŵp 
yn ystod tymor nesaf Senedd y DU. Y llynedd, 
9% oedd y brif gyfradd Yswiriant Gwladol ar 
gyfer pobl hunangyflogedig. Er mwyn cydnabod 
cyfraniad unigryw entrepreneuriaid a’r rhai sy’n 
mentro i’n heconomi a’r ansicrwydd y maent yn 
ei wynebu heb yr hawliau a’r amddiffyniadau 
y mae gweithwyr yn eu mwynhau, byddwn yn 
ei ddiddymu’n gyfan gwbl erbyn diwedd tymor 
nesaf Senedd y DU. Mae diddymu prif gyfradd 
cyfraniadau Yswiriant Gwladol Dosbarth 4 
yn adeiladu ar ein diddymiad o gyfraniadau 
Dosbarth 2 ar gyfer pobl hunangyflogedig o 
fis Ebrill eleni. Ni fydd hyn yn effeithio ar eu 
hawl i Bensiwn y Wladwriaeth. Bydd hyn yn 
symleiddio’r system dreth yn sylweddol, gan 
olygu na fydd 93% o bobl hunangyflogedig – 
pedair miliwn ohonyn nhw – yn talu Yswiriant 
Gwladol hunangyflogedig mwyach.

Yn ogystal â gostwng Yswiriant Gwladol ar gyfer 
29 miliwn o bobl, ni fyddwn ychwaith yn codi 
cyfradd treth incwm na TAW.

Cynyddu tâl i bobl sy’n gweithio

Fe wnaethom gyflwyno’r Cyflog Byw 
Cenedlaethol yn 2016 ac eleni fe wnaethom 
gyflawni ein huchelgais o’i godi i ddwy ran 
o dair o’r enillion canolrifol, gan ei gynyddu 
i £11.44 yr awr a’i ymestyn i gynnwys pob 
gweithiwr dros 21 oed. Daeth hyn â chyflogau 
isel i ben i’r rhai ar y Cyflog Byw Cenedlaethol, 
gyda rhywun sy’n gweithio’n llawnamser yn 

cael codiad cyflog gwerth £1,800. O ganlyniad 
i’n toriadau treth personol a chynnydd yn 
yr isafswm cyflog, mae cyflog (ar ôl i dreth 
gael ei didynnu) rhywun sy’n gweithio’n 
llawnamser ar y Cyflog Byw Cenedlaethol 
wedi codi 35% mewn termau real ers 2010.

Byddwn yn cynnal y Cyflog Byw Cenedlaethol 
ym mhob blwyddyn o Senedd y DU nesaf ar 
ddwy ran o dair o’r enillion canolrifol. Ar y 
rhagolygon presennol, byddai hynny’n golygu 
ei fod yn codi i tua £13 yr awr, i fyny o isafswm 
cyflog o £5.80 o dan y Blaid Lafur yn 2010.

Byddwn yn sicrhau bod y DU yn cadw’r 
farchnad lafur hyblyg a deinamig sy’n rhoi’r 
hyder i fusnesau greu swyddi a buddsoddi yn 
eu gweithlu. Mae nifer y cyflogeion sy’n cael eu 
talu drwy’r gyflogres ar ei huchaf erioed bron, 
ac mae tua phedair miliwn yn fwy o bobl mewn 
gwaith na phan ddaethom i rym yn 2010.

Gostwng trethi ar gyfer pensiynwyr

Credwn y dylai’r rhai sydd wedi gweithio’n 
galed yn ystod eu bywydau gael urddas a 
sicrwydd yn ystod eu hymddeoliad. 

Ers 2010, rydym wedi ei gwneud yn flaenoriaeth 
i roi sicrwydd i bobl yn eu hymddeoliad. Fe 
wnaethom gyflwyno’r Warant Driphlyg, sydd 
wedi gweld pensiwn sylfaenol y wladwriaeth yn 
codi £3,700 ers 2010. Eleni, bu cynnydd o £900 
i bensiwn newydd y wladwriaeth. 

Byddwn yn parhau i roi urddas i bensiynwyr ar 
ôl ymddeol a sicrhau na chaiff pensiwn newydd 
y wladwriaeth ei chynnwys mewn treth incwm 
am y tro cyntaf erioed drwy gyflwyno’r Warant 
Driphlyg a Mwy newydd. Mae dwy elfen i hyn:

1. Parhau i uwchraddio Pensiwn y Wladwriaeth 
yn unol ag unai prisiau, enillion neu 2.5%, pa 
un bynnag sydd uchaf. Yn unol â rhagolygon 
presennol, bydd hyn yn golygu y bydd cynnydd 
arall o £430 i bensiwn newydd y wladwriaeth 
ym mis Ebrill y flwyddyn nesaf, i £11,970, ac y 
bydd yn cynyddu £1,685 y flwyddyn i £13,200 
erbyn pan ddaw tymor nesaf Senedd y DU i 
ben. 

2.  Sicrhau o’r flwyddyn nesaf ymlaen bod y 
lwfans personol di-dreth i bensiynwyr hefyd yn 
codi yn unol ag unai prisiau, enillion neu 2.5%, 
pa un bynnag sydd uchaf, gan warantu bod 
pensiwn newydd y wladwriaeth bob amser yn is 
na’r trothwy di-dreth. O fis Ebrill 2025, byddwn 
yn cynyddu’r lwfans personol i bensiynwyr 
drwy gyflwyno lwfans personol newydd ar sail 
oedran. Mae hwn yn ostyngiad treth o tua £100 
i wyth miliwn o bensiynwyr y flwyddyn nesaf 
– gan godi i £275 y flwyddyn erbyn pan ddaw 
tymor nesaf Senedd y DU i ben.

O dan ein Gwarant Treth Pensiynau newydd, 
ni fydd y Ceidwadwyr yn cyflwyno unrhyw 
drethi newydd ar bensiynau. Byddwn yn cynnal 
y cyfandaliad di-dreth o 25% ac yn cynnal 
rhyddhad treth ar gyfraniadau pensiwn ar eu 
cyfradd ymylol. Ni fyddwn yn ymestyn Yswiriant 
Gwladol i gyfraniadau pensiwn cyflogwyr.

Byddwn yn cynnal yr holl fuddion presennol 
i bensiynwyr a ddarperir gan Lywodraeth y 
DU i bensiynwyr yng Nghymru, gan gynnwys 
Taliadau Tanwydd Gaeaf a thrwyddedau 
teledu am ddim. Rydym yn ystyried adroddiad 
yr Ombwdsmon ar fenywod WASPI yn ofalus 
a byddwn yn gweithio gyda Senedd y DU ar 
ymateb priodol.

Mynd i’r afael ag osgoi talu treth

Mae’n hanfodol ein bod yn sicrhau bod pobl 
a chwmnïau yn talu’r dreth sy’n ddyledus 
ganddynt. Dyna pam, ers 2010, mae 
llywodraethau Ceidwadol wedi cyflwyno dros 
200 o fesurau i fynd i’r afael â’r rhai nad ydynt 
yn cydymffurfio â rheolau treth.  Ar draws yr holl 
ddigwyddiadau cyllidol yr ydym wedi’u cyflawni 
ers 2010, mae’r Swyddfa Cyfrifoldeb Cyllidebol 
wedi sgorio’r mesurau hyn fel rhai sy’n codi 
£95 biliwn ar draws y rhagolygon y mae wedi’u 
cynhyrchu – £6.7 biliwn pob blwyddyn. Gan 
adeiladu ar hynny, byddwn yn codi o leiaf £6 
biliwn pellach y flwyddyn drwy fynd i’r afael ag 
osgoi ac efadu trethi erbyn diwedd tymor nesaf 
Senedd y DU.

Gostwng trethi ar gyfer teuluoedd

Ym mis Ebrill, codwyd y trothwy lle mae 
unigolion yn dechrau colli Budd-dal Plant o 
£50,000 i £60,000 a haneru’r gyfradd y’i tynnir 
yn ôl. Dyma’r peth iawn i deuluoedd a’r peth 
iawn i’r economi.

Ond nid yw’n deg y gall aelwydydd un cyflog 
ddechrau colli eu Budd-dal Plant pan fydd 
aelwyd â dau riant sy’n gweithio ac sydd ag 
incwm llawer uwch yn gallu ei gadw’n llawn. 
Byddwn yn rhoi terfyn ar yr annhegwch hwn 
drwy symud i sail cartref yn hytrach na sail 
unigol ar gyfer Budd-dal Plant. Fel nad oes 
neb mewn sefyllfa waeth nag o dan y system 
bresennol, byddwn yn gosod incwm cyfunol yr 
aelwyd lle bydd teulu’n dechrau colli Budd-dal 
Plant ar £120,000 ac yn cael gwared arno’n 
raddol nes bod incwm y cartref yn cyrraedd 
£160,000, ac ni fydd teuluoedd yn cael Budd-
dal Plant wedi cyrraedd y trothwy hwnnw. 
Bydd hyn o fudd i dros 700,000 o aelwydydd, 
gyda phob un yn cael £1,480 y flwyddyn ar 
gyfartaledd.

Gwarchod plant ar-lein

Yn y degawd diwethaf, rydym wedi gwneud 
mwy i warchod plant ar-lein nag unrhyw 
wlad arall. O’r flwyddyn nesaf ymlaen, bydd 
ein Deddf Diogelwch Ar-lein yn ei gwneud 
hi’n ofyniad cyfreithiol i gwmnïau cyfryngau 
cymdeithasol amddiffyn plant rhag cynnwys 
anghyfreithlon neu niweidiol ar-lein. Mae 
hyn yn cynnwys dirwyo cwmnïau cyfryngau 
cymdeithasol sy’n osgoi eu cyfrifoldebau i 
gadw plant yn ddiogel. 

Ond mae angen inni wneud mwy i amddiffyn 
pobl ifanc a grymuso rhieni i wneud 
penderfyniadau er lles gorau eu plant. 

Byddwn yn ymgynghori ar gyflwyno rhagor o 
reolaethau rhieni dros fynediad i gyfryngau 
cymdeithasol. Gwyddom fod hwn yn faes 
cymhleth ac mae angen prosesau gwirio 
oedran a rheolaeth rhieni mwy effeithiol. Dyna 
pam y byddwn yn ymgynghori’n eang i gael hyn 
yn iawn, gan gynnwys datblygu’r dechnoleg 

angenrheidiol, mewn partneriaeth â gwledydd 
eraill sy’n ystyried mesurau tebyg. Disgwyliwn 
adeiladu ar y cyfrifoldebau presennol a nodir 
ar gyfer cwmnïau cyfryngau cymdeithasol o 
dan y Ddeddf Diogelwch Ar-lein.

 Ers y pandemig, mae heriau 
newydd i’n system fudd-daliadau 
wedi dod i’r amlwg. Mae nifer y 
bobl sy’n economaidd anweithgar 
oherwydd afiechyd wedi codi o 2 
filiwn i 2.8 miliwn, gyda chynnydd 
sylweddol mewn cyflyrau iechyd 
meddwl ymhlith pobl ifanc. 
O ganlyniad, rhagwelir y bydd nifer y bobl o 
oedran gweithio sy’n hawlio budd-daliadau yn 
cynyddu ar gyfradd anghynaliadwy, ynghyd 
â’r gwastraff potensial dynol a ddaw gyda 
hynny.

Rydym bellach yn gwario £69 biliwn y flwyddyn 
ar fudd-daliadau i bobl o oedran gweithio 
ag anabledd neu gyflwr iechyd, ffigur sydd 
wedi codi dwy ran o dair ers y pandemig. 
Erbyn diwedd y degawd, rhagwelir y bydd 
y gwariant hwnnw’n cynyddu i £90 biliwn. 
Byddai’n anghyfrifol peidio â gweithredu’n 
feiddgar i roi’r system fudd-daliadau ar lwybr 
cynaliadwy.

Felly byddwn yn diwygio’r system i’w gwneud 
yn decach ac yn fwy cynaliadwy, gan ddatgloi 
potensial miliynau o bobl a rhoi’r cymorth sydd 
ei angen arnynt i gael gwaith.  

Bydd y genhedlaeth nesaf hon o ddiwygiadau i 
fudd-daliadau yn adeiladu system sy’n addas ar 
gyfer y byd ôl-bandemig. Byddant yn rhoi’r cyfle 
gorau posibl i bawb a all ddychwelyd i’r gwaith 
wneud hynny, wrth ddarparu’r cymorth cywir i’r 
rhai sydd ei angen. Gyda llai o bobl yn derbyn 
budd-daliadau a mwy o bobl mewn gwaith yn 
cyflawni eu potensial, byddwn yn arbed £12 
biliwn y flwyddyn i drethdalwyr.

Er mwyn cyflawni hyn, byddwn yn mabwysiadu 
dull deublyg.

Yn gyntaf, er mwyn mynd i’r afael â’r cynnydd 
anghynaliadwy mewn hawliadau budd-dal gan 
bobl o oedran gweithio ag anabledd neu gyflwr 
iechyd, byddwn yn:

	❱ Diwygio ein budd-daliadau anabledd fel 
eu bod yn cael eu targedu’n well ac yn 
adlewyrchu gwir anghenion pobl, wrth 
sicrhau newid sylweddol yn y ddarpariaeth 
iechyd meddwl. 

	❱ Llymhau sut mae’r system fudd-daliadau yn 
asesu gallu i weithio. 

	❱ Ailwampio proses y nodyn ffitrwydd i 
weithio fel nad derbyn amser i ffwrdd ar 
gyfer salwch yw’r sefyllfa ddiofyn. 

Yn ail, i wneud yn siŵr bod derbyn budd-
daliadau yn parhau i fod yn rhwyd ​​​​ddiogelwch, 
nid dewis ffordd o fyw, byddwn yn:

	❱ Cyflwyno rheolau cosb llymach fel bod 
modd cau achosion pobl sy’n gwrthod 
cymryd swyddi addas ar ôl 12 mis ar 
fudd-daliadau a chael gwared ar eu budd-
daliadau’n gyfan gwbl. 

	❱ Cyflymu’r broses o gyflwyno Credyd 
Cynhwysol i sicrhau mai gweithio yw’r 
dewis gorau bob amser. 

	❱ Parhau i atal twyllwyr. 

Rydym wir yn gwerthfawrogi’r gwaith y mae 
gofalwyr di-dâl yn ei wneud i gefnogi eu 
hanwyliaid. Rydym wedi cynyddu’r Lwfans 
Gofalwr bron i £1,500 ers 2010 ac wedi rhoi 
hawl i gyfnod o absenoldeb di-dâl i weithwyr 
sydd hefyd yn ofalwyr di-dâl. Byddwn yn parhau 
i gefnogi ein gofalwyr.  

Mae’r mwyafrif helaeth o rieni yn gweithio’n 
hynod o galed i roi’r dechrau gorau mewn 
bywyd i’w plant, ond yn anffodus mae nifer fach 
yn osgoi eu cyfrifoldebau. Byddwn yn diwygio’r 
Gwasanaeth Cynhaliaeth Plant i atal diffyg 
cydymffurfio a chyflwyno cyfreithiau newydd 
i helpu i fynd i’r afael â diffyg talu. Byddwn 
hefyd yn edrych ar sut y gall y gwasanaeth 
gefnogi dioddefwyr cam-drin domestig 
neu economaidd yn well, gan adeiladu ar 
argymhellion o Adolygiad Annibynnol 2023 Dr 
Samantha Callan. 

 Mae’r byd yn lle cynyddol 
beryglus felly byddwn yn 
gweithredu’n feiddgar i gadw pobl 
Prydain yn ddiogel a gwarchod 
ein mamwlad. Mae ein ffyniant 
yn dibynnu ar ein gallu i gynnal 
diogelwch rhyngwladol. Fel y mae 
ein record yn ei brofi, byddwn yn 
gwneud hynny trwy rwystro ein 
gwrthwynebwyr a gweithredu 
fel grym dros heddwch a 
sefydlogrwydd yn y byd.
Byddwn yn cyflawni ein haddewid newydd ar 
gyfer amddiffyn y genedl yn llawn.

Byddwn yn cyrraedd 2.5% o gynnyrch domestig 
gros ar amddiffyn yn 2030 gyda’n cynllun 
wedi’i ariannu’n llawn. Dyma’r atgyfnerthiad 
mwyaf i’n hamddiffyn ers y Rhyfel Oer, gan 
sicrhau ein bod yn parhau i fod y pŵer amddiffyn 
mwyaf yn Ewrop. Bydd yn amddiffyn ein 
diogelwch, yn cadarnhau arweinyddiaeth y DU 
yn NATO, ac yn creu mwy o swyddi yn y DU. 

Pe bai holl bartneriaid NATO yn gwario 2.5% o’u 
cynnyrch domestig gros ar amddiffyn, byddai 
ein gwariant ar y cyd yn cynyddu dros £140 
biliwn. Felly, byddwn yn lansio ymgyrch i osod 
llinell sylfaen newydd o 2.5% ar gyfer holl 
gynghreiriaid NATO erbyn 2030.   

Bydd y buddsoddiad hwn yn ein cefnogi i 
gyflawni ein blaenoriaethau strategol – gan roi 
hwb i sylfaen ddiwydiannol amddiffyn y DU, 
cyflymu’r broses o foderneiddio ein Lluoedd 
Arfog, buddsoddi mewn technoleg, a gwarantu’r 
cymorth sydd ei angen ar Wcráin yn y tymor 
hwy. Byddwn yn cyflawni ein Cynllun Amddiffyn 
a Gwydnwch Cenedlaethol ac yn blaenoriaethu 
twf yn niwydiannau’r DU a chefnogi cymunedau 
ledled y DU.

Yng Nghymru, fe wnaethom addo achub 
Barics Aberhonddu, prif bencadlys y fyddin 
yng Nghymru, a gwnaethom hynny, ynghyd â 

mwy o filwyr yn symud i farics gwell yng Nghaer-
went. Trwy ein rhaglen Milwr y Dyfodol gwerth £8.6 
biliwn, rydym yn ehangu’r ganolfan milwyr wrth 
gefn yn Wrecsam ac mae HMS Dragon bellach yn 
gysylltiedig â’r ddinas newydd hefyd. 

Rydym yn falch o fod wedi creu Swyddfa Materion Cyn-filwyr 
gyntaf y Deyrnas Unedig a Chomisiynydd Cyn-filwyr Cymru 
penodedig, gan drawsnewid profiad cyn-filwyr yn y Deyrnas 
Unedig. 

	 ❱  Byddwn yn cynnal y Swyddfa Materion Cyn-filwyr a 
Chomisiynydd Cyn-filwyr Cymru. 

 	 ❱  Byddwn yn cynnal cyllideb weithredu sylfaenol y 
Swyddfa Materion Cyn-filwyr ar £10 miliwn drwy 
gydol tymor nesaf Senedd y DU. Byddwn yn cadw’r 
gwyliau Yswiriant Gwladol ar gyfer y rhai sy’n cyflogi 
cyn-filwyr a byddwn yn cyflwyno mesurau fel nad yw 
pensiynau rhyfel a dyfarniadau Cynllun Iawndal y Lluoedd 
Arfog yn cael eu cyfrif fel incwm at ddibenion budd-
daliadau a phensiynau. 

	 ❱  Byddwn yn ymestyn yr hawlildiad ffioedd fisa a 
gyflwynwyd i gynnwys personél y Gymanwlad, i 
gynnwys eu dibynyddion uniongyrchol. Byddwn yn 
gweithredu canfyddiadau’r adolygiad annibynnol o 
Veterans UK yn llawn. Byddwn yn cyflwyno mesurau i 
sicrhau bod cyrff cyhoeddus yn cofnodi a yw rhywun wedi 
gwasanaethu yn Lluoedd Arfog y DU. 

	 ❱  Byddwn yn gostwng cost y Cerdyn Rheilffordd i 
Gyn-filwyr fel ei fod yn costio’r un faint â Cherdyn 
Rheilffordd Lluoedd EM.  

	 ❱  Byddwn yn pasio Bil Cyn-filwyr cyntaf erioed y DU i 
ymgorffori hawliau cyn-filwyr yn y gyfraith. Bydd hyn yn 
sicrhau bod cymwysterau o wasanaeth milwrol yn cael eu 
cydnabod yn gywir mewn bywyd sifil, yn creu dyletswydd 
gyfreithiol ar y llywodraeth i ofalu am ein cyn-filwyr, 
ac yn ehangu cwmpas Cyfamod y Lluoedd Arfog yn y 
gyfraith i gynnwys Llywodraeth y DU a’r gweinyddiaethau 
datganoledig.

	 ❱  Byddwn yn newid y gyfraith i sicrhau bod cardiau 
adnabod cyn-filwyr yn ddull adnabod dilys ym mhob 
etholiad yn y dyfodol.

Ein haddewid i gyn-filwyr

 Mae mewnfudo anghyfreithlon yn 
annheg. Mae’n annheg fod pobl yn 
neidio’r ciw o flaen pobl sy’n dilyn y 
rheolau. Mae’n annheg i drethdalwyr 
dalu am y gwestai a’r gwasanaethau 
cyhoeddus. Ac mae’n annheg i’r 
ymfudwyr anghyfreithlon eu hunain, 
sy’n peryglu eu bywydau yn nwylo 
smyglwyr pobl.
Y Ceidwadwyr yw’r unig blaid sydd â chynllun 
i atal y cychod a lleihau’r straen y mae mudo 
anghyfreithlon yn ei roi ar ein cymunedau a’n 
gwasanaethau cyhoeddus. Nid oes gan Lafur 
unrhyw gynllun a byddent yn rhoi amnest i filoedd o 
ymfudwyr anghyfreithlon.

Rydym wedi gwneud cynnydd. Y llynedd, cafwyd 
gostyngiad o draean yn nifer y cychod bach a 
gyrhaeddodd y DU. Llwyddodd ein gwaith gyda 
phartneriaid rhyngwladol i atal mwy na 26,000 o 
bobl rhag croesi y llynedd. Mae ein cytundeb gydag 
Albania yn dangos bod rhwystro yn gweithio, gyda 
niferoedd i lawr 90%.

Ond yr unig ffordd i atal y cychod yn gyfan gwbl yw 
cael gwared ar y cymhelliad i ddod trwy ei gwneud 
yn glir, os byddwch chi’n dod yma’n anghyfreithlon, 
na fyddwch chi’n cael aros. Dim ond wedi hynny y 
bydd y cychod yn peidio â dod a phobl yn stopio 
marw yn y Sianel. 

Byddwn yn sefydlu rhwystr drwy sefydlu rhaglen 
reolaidd o awyrennau i Rwanda a byddwn yn dod 
â’r heriau cyfreithiol annilys diddiwedd i ben drwy 
roi ein Deddf Mudo Anghyfreithlon ar waith. Byddwn 
hefyd yn mynd i’r afael â throseddau mewnfudo 
cyfundrefnol, yn diwygio rheolau lloches, ac yn 
dychwelyd pobl heb unrhyw hawl i fod yma i’w 
gwlad eu hunain. Gyda rheolaeth dros ein ffiniau, 
gallwn wneud mwy i helpu ffoaduriaid sy’n ffoi rhag 
erledigaeth. 

Darparu lefelau cynaliadwy o 
fewnfudwyr medrus

Mae’r gyfradd mewnfudo’n rhy uchel. Rydym am 
ddenu’r mudwyr mwyaf medrus i’r DU i gyfrannu at 
ein busnesau a’n gwasanaethau cyhoeddus. Rhaid 

inni leihau niferoedd ymfudo i lefelau cynaliadwy er 
mwyn lleihau’r effeithiau ar wasanaethau cyhoeddus a 
thai ac adfer hyder y cyhoedd yn y system.

Rydym eisoes wedi rhoi newidiadau ar waith sy’n golygu 
na allai 300,000 o bobl a oedd yn gymwys i ddod i’r DU 
y llynedd wneud hynny bellach. 

Wrth symud ymlaen, byddwn yn codi’r trothwy 
Gweithiwr Crefftus a’r gofyniad incwm teulu gyda 
chwyddiant yn awtomatig i wneud yn siŵr nad ydynt yn 
tanbrisio gweithwyr y DU.

Mae angen inni reoli niferoedd a rhoi hyder i’r cyhoedd y 
byddant yn gostwng yn sylweddol. Byddwn yn cyflwyno 
terfyn cyfreithiol a rhwymol ar fudo, ar fisas gwaith a 
theulu, fel bod gwasanaethau cyhoeddus yn cael eu 
diogelu wrth inni ddarparu’r sgiliau sydd eu hangen ar 
ein busnesau a’r GIG.

	❱ Bydd ein terfyn yn cael ei osod ar lefel sy’n rhoi 
ystyriaeth benodol i gostau a buddion mudo.

	❱ Bydd y terfyn yn lleihau pob blwyddyn o dymor 
nesaf Senedd y DU ac ni ellir ei dorri.

	❱ Byddwn yn rhoi pleidlais flynyddol i Senedd y 
DU ar lefel y terfyn fel y gall pobl Prydain fod yn 
hyderus y bydd niferoedd mewnfudo yn cael eu 
rheoli. 

	❱ Yn wahanol i Lafur, ni fyddwn yn caniatáu i unrhyw 
fath o symudiad rhydd ddychwelyd.

Rydym wedi cymryd camau i sicrhau nad yw’r rhai 
sy’n dod i’r DU yn rhoi baich ar y GIG, drwy ei gwneud 
yn ofynnol iddynt dalu’r Gordal Iechyd Mewnfudo a 
chynyddu hyn i £1,035. Byddwn yn mynd ymhellach, 
yn unol â gwledydd eraill, drwy ei gwneud yn ofynnol 
i ymfudwyr gael gwiriad iechyd cyn teithio a chynyddu 
eu Gordal Iechyd Mewnfudo neu ei gwneud yn ofynnol 
iddynt brynu yswiriant iechyd os ydynt yn debygol o fod 
yn faich ar y GIG.

Byddwn yn cynyddu’r holl ffioedd fisa ac yn dileu’r 
gostyngiad myfyrwyr ar gyfer y Gordal Iechyd Mewnfudo 
i godi mwy o arian ar gyfer gwasanaethau cyhoeddus.

Byddwn yn parhau i ddenu’r myfyrwyr mwyaf medrus i 
astudio yn ein sefydliadau o safon fyd-eang. Byddwn yn 
sicrhau bod y rhai sy’n dod yma yn gallu integreiddio i 
gymunedau a chymryd rhan yn yr economi. Rydym am 
sicrhau bod ein system fewnfudo yn deg a byddwn yn 
parhau i gyflawni Cynllun Iawndal Windrush. Rydym wedi 
ymrwymo i Gynllun Statws Preswylwyr Sefydlog yr UE a’r 
hawliau y mae wedi’u gwarantu i ddinasyddion yr UE.

 Bydd y Ceidwadwyr bob amser 
yn cefnogi ein swyddogion heddlu 
dewr a’n gwasanaethau diogelwch 
gyda’r pwerau a’r adnoddau sydd 
eu hangen arnynt i gadw ein gwlad 
yn ddiogel a byddwn bob amser 
yn gweithio i ddarparu system 
gyfiawnder sy’n deg i ddioddefwyr 
ac sy’n gweld troseddwyr yn ad-
dalu eu dyled i gymdeithas.
O dan y Ceidwadwyr, mae troseddau treisgar 
wedi gostwng 44% ers 2010 ac mae troseddau 
cymdogaeth i lawr 48%. Mae aildroseddu wedi 
gostwng o dros 30% yn 2010 i 25%. Rydym 
wedi recriwtio 20,000 o swyddogion heddlu, 
wedi darparu 6,000 o leoedd carchardai 
fel rhan o’r ehangiad carchardai mwyaf ers 
oes Fictoria, ac wedi alltudio dros 18,000 o 
droseddwyr sy’n wladolion tramor ers 2019 yn 
unig. Byddwn yn:

	❱ Byddwn yn darparu swyddog heddlu 
ychwanegol i bob cymdogaeth trwy 
recriwtio 8,000 yn fwy o swyddogion 
heddlu i batrolio cymunedau a dal 
troseddwyr ym mhob ward yn y wlad. Bydd 
y swyddogion llawnamser hyn, a fydd 
wedi’u gwarantu’n llawn, yn cael eu neilltuo 
i blismona cymdogaeth yn unig. 

	❱ Cefnogi’r heddlu trwy roi pwerau ac offer 
newydd i swyddogion ddal troseddwyr, gan 
gynnwys technoleg fel adnabod wynebau 
a phwerau i atafaelu cyllyll ac olrhain eiddo 
sydd wedi’i ddwyn. Byddwn bob amser yn 
cefnogi’r heddlu yn y defnydd cyfreithlon a 
phroffesiynol o rym, ochr yn ochr â system 
atebolrwydd deg a chymesur.

	❱ Adfer ffydd y cyhoedd yn yr heddlu. 
Byddwn yn trwyddedu swyddogion heddlu 
ar gyfer rolau arbenigol, fel yr ydym eisoes 
yn ei wneud ar gyfer swyddogion arfau 
tanio. Byddwn yn deddfu i sicrhau bod 

swyddogion yn cael eu harchwilio’n briodol 
yn ystod eu gwasanaeth a gellir diswyddo’r 
rhai sy’n methu. 

Byddwn yn meithrin mwy o gydweithio rhwng 
yr Asiantaeth Troseddu Cenedlaethol ac 
adrannau gwrthderfysgaeth yr heddlu. 

Byddwn yn cyflwyno Cyfraith Martyn ar fyrder, 
mewn teyrnged i Martyn Hett, a laddwyd yn 
drasig ynghyd â 21 arall yn ymosodiad terfysgol 
Manchester Arena yn 2017. Bydd hyn yn sicrhau 
bod safleoedd wedi’u paratoi’n well ar gyfer 
ymosodiadau terfysgol drwy ei gwneud yn 
ofynnol iddynt gymryd camau cymesur i liniaru 
risgiau.  

Byddwn yn cryfhau dedfrydau cymunedol 
drwy gynyddu’r defnydd o’r cynllun gwneud 
iawn â’r gymuned a thagio electronig, fel 
bod troseddwyr yn talu eu dyled i gymdeithas 
a bod cymunedau’n gweld cyfiawnder. 
Byddwn yn ariannu pob heddlu i gyflwyno 
cynllun i dargedu ardaloedd lle ceir y mwyaf 
o drosedd, sydd wedi lleihau ymddygiad 
gwrthgymdeithasol hyd at 50% mewn rhai 
ardaloedd.

Byddwn yn parhau i fynd i’r afael â thwyllwyr. Yn 
ystod y flwyddyn ddiwethaf, rydym wedi lleihau 
twyll 13%, gan gynnwys drwy ein Gwasanaeth 
Atal Twyll Cenedlaethol newydd, sydd bellach 
â 400 o swyddogion. Byddwn yn gwahardd 
ffermydd SIM, a ddefnyddir i anfon swmp 
o negeseuon testun twyllodrus ar unwaith, 
ac yn gwahardd galwadau diwahoddiad ar 
gynhyrchion ariannol fel na all twyllwyr dwyllo 
pobl i brynu buddsoddiadau ffug.

Mynd i’r afael â thrais yn erbyn 
menywod a merched  

Rydym wedi gwneud trais yn erbyn menywod 
a merched yn ofyniad plismona strategol 
am y tro cyntaf, gan wneud yn glir i’r heddlu 
fod y troseddau hyn yr un mor sylweddol â 
therfysgaeth, troseddau difrifol a threfnedig, a 
cham-drin plant yn rhywiol. 

Rydym wedi cryfhau’r gyfraith i gosbi rheibwyr 
rhywiol â throseddau newydd am stelcian, 
ymddygiad rheolaethol neu orfodaethol, 
tagu neu fygu nad yw’n angheuol, rhannu 
delweddau personol neu ‘bornograffi dial’, 
tynnu delweddau o fenyw yn bwydo ar y fron 
sydd heb gydsynio, ac ‘uwchsbecian’, ac wedi 
codi’r cosbau uchaf am aflonyddu.  Byddwn 
yn deddfu i greu troseddau newydd ar gyfer 
sbeicio, creu delweddau ffugio dwfn rhywiol, a 
thynnu delweddau personol heb ganiatâd.

Byddwn yn cefnogi dioddefwyr cam-drin 
domestig, gan gynnwys drwy ein Deddf Cam-
drin Domestig.

Byddwn yn cyflwyno dedfrydau llymach am 
lofruddiaethau sy’n digwydd yng nghyd-
destun cam-drin domestig gyda ffactorau 
gwaethygol newydd. Byddwn yn cyflwyno 
cyfnod carchar o 25 mlynedd ar gyfer 
llofruddiaethau domestig. Ni fydd y rhai sy’n 
lladd eu camdrinwyr domestig yn wynebu’r un 
man cychwyn. I gyd-fynd â hyn, bydd adolygiad 
o ddedfrydau llofruddiaeth, gan edrych i gau 
bylchau sy’n caniatáu i rai llofruddwyr gael 
dedfrydau ysgafnach.  

Byddwn yn cyflwyno ffactor gwaethygol 
ar gyfer llofruddiaethau sy’n digwydd yng 
nghyd-destun ‘rhyw garw’, felly nid yw byth 
yn cael ei ddefnyddio fel esgus i gael dedfryd 
ysgafnach. 

Byddwn yn sicrhau bod dioddefwyr trais 
rhywiol yn cael y cyfiawnder a’r gefnogaeth y 
maent yn eu haeddu, gyda model ymchwiliol 
newydd ar gyfer trais rhywiol ar gyfer 
heddluoedd ac erlynwyr a chroesholi wedi’i 
recordio ymlaen llaw i ddioddefwyr ym mhob 
un o lysoedd y Goron. 

Byddwn yn ystyried yn ofalus argymhellion 
Adolygiad Annibynnol y Farwnes Bertin o 
Pornograffi ac yn sicrhau bod gennym y 
mesurau diogelu cywir ar waith i amddiffyn rhag 
unrhyw effeithiau niweidiol y diwydiant. 

System gyfiawnder sy’n darparu ar 
gyfer dioddefwyr a’r cyhoedd

Byddwn yn llymhau dedfrydu ar gyfer y 
troseddwyr gwaethaf, gan wneud carchar am 
oes heb barôl yn orfodol i fwy o’r llofruddwyr 
mwyaf difrifol a mynnu bod treiswyr a 
throseddwyr rhyw difrifol eraill yn treulio eu 
holl ddedfrydau y tu ôl i fariau.  

Byddwn yn cryfhau dedfrydau am droseddau 
cyllyll, gangiau meithrin perthnasau 
amhriodol ac ymosodiadau yn erbyn 
gweithwyr manwerthu ac yn mynd i’r afael 
â gallu gangiau troseddau trefniedig difrifol 
i ddefnyddio technoleg newydd i niweidio’r 
cyhoedd. Byddwn yn blaenoriaethu mesurau 
pellach i fynd i’r afael â throseddwyr cyson iawn 
ac annog troseddwyr i symud i ffwrdd o’r cylch 
aildroseddu, gan gynnwys drwy gyflawni ein 
cynllun cyffuriau deng mlynedd.. 

Byddwn yn rhoi’r rym i farnwyr i’w gwneud yn 
ofynnol i droseddwyr fynychu gwrandawiadau 
neu wynebu dedfryd hirach. Byddwn yn sefyll 
yn gadarn y tu ôl i athrawiaeth gyfreithiol 
menter ar y cyd, sy’n golygu y gall y rhai sy’n 
cynorthwyo mewn troseddau, o’r gyrrwr dianc 
i’r cyflenwr arfau, fod yn atebol.  

Byddwn yn adeiladu pedwar carchar newydd, 
gan gwblhau ein rhaglen o 20,000 o leoedd 
carchar newydd erbyn 2030. 

A byddwn yn cael gwared ar fwy o 
droseddwyr sy’n wladolion tramor drwy 
gynyddu’r nifer sy’n cael eu symud o dan 
y Cynllun Symud Carcharorion yn Gynnar 
a thrafod mwy o Gytundebau Trosglwyddo 
Carcharorion.  

Byddwn yn cynnal y gwaharddiad rhag 
pleidleisio o’r carchar ar garcharorion.

Byddwn yn cefnogi dioddefwyr yn well 
trwy fesurau yn ein Deddf Dioddefwyr a 
Charcharorion.

Byddwn yn dod â darpariaethau adrodd 
gorfodol y Mesur Cyfiawnder Troseddol i 
rym cyn gynted â phosibl. Byddwn yn dylunio 
cynllun gwneud iawn ar gyfer dioddefwyr 
cam-drin plant yn rhywiol mewn lleoliadau 
sefydliadol sy’n adlewyrchu eu hanghenion. 
Byddwn yn sicrhau bod hyn yn cynnwys 
dioddefwyr gangiau meithrin perthnasau 
amhriodol â phlant ac yn gwneud ymddiheuriad 
cenedlaethol i ddioddefwyr y gangiau hyn.

Byddwn yn sicrhau na all troseddwyr rhyw 
osgoi cyfiawnder na chuddio eu hunaniaeth 
trwy atal troseddwyr rhyw rhag newid eu 
henwau.

Byddwn yn parhau i gymryd camau i fynd i’r 
afael â’r ôl-groniad o achosion llys oherwydd 
Covid a chyflymu cyfiawnder i ddioddefwyr 
wrth gefnogi ein sector gwasanaethau 
cyfreithiol o safon fyd-eang.

Byddwn yn ehangu ein cynllun peilot ar 
gyfer Llysoedd Braenaru mewn achosion 
llys teulu ac yn parhau â thalebau cyfryngu i 
helpu mwy o deuluoedd i ddatrys trefniadau 
plant cyfraith breifat heb frwydr llys chwerw. 
Byddwn yn helpu unigolion a busnesau bach 
i ddod ag achosion yn erbyn gwrthwynebwyr 
cyfoethocach gyda deddfwriaeth i gefnogi 
cyllid trydydd parti ar gyfer ymgyfreitha.

Byddwn yn sicrhau bod plismona a chyfiawnder 
yn parhau i fod yn gyfrifoldeb i Lywodraeth y 
DU.

Cynllun i atal eithafiaeth ac i 
amddiffyn ein strydoedd

Rydym wedi pasio deddfau newydd llym i atal 
protestiadau aflonyddgar. Byddwn yn cyflwyno 
pwerau pellach i wahardd gorchuddion 
wyneb, pyrotechneg a dringo ar gofebion 
rhyfel.  

Byddwn yn cryfhau pwerau’r heddlu i atal 
protestiadau neu orymdeithiau sy’n peri risg 
o anhrefn ddifrifol, drwy ganiatáu i’r heddlu 
ystyried effaith gronnol protestiadau. Byddwn 

yn gwahardd protestiadau y tu allan i ysgolion 
i atal torfeydd rhag brawychu athrawon 
a phlant. Byddwn bob amser yn cefnogi 
athrawon i gynnal a hyrwyddo gwerthoedd 
Prydeinig sylfaenol a sicrhau eu bod yn cael eu 
hamddiffyn rhag cyhuddiadau o gabledd. 

Byddwn yn gosod dyletswydd ar yr heddlu 
ac erlynwyr i gyhoeddi canllawiau rheolaidd 
ar y datganiadau, llafarganu neu symbolau 
– er enghraifft, y swastika neu’r term ‘jihad’ 
– a allai fod yn drosedd yng nghyd-destun 
protest wleidyddol. Byddwn yn archwilio ffyrdd 
i’r heddlu adennill rhai o gostau plismona 
protestiadau aflonyddgar gan y grwpiau sy’n eu 
trefnu.  

Byddwn hefyd yn sicrhau bod ein 
cynrychiolwyr etholedig yn cael yr 
amddiffyniad sydd ei angen arnynt i 
gynrychioli eu hetholwyr heb ofn.

Mae cam-drin neu wahaniaethu ar sail crefydd 
yn annerbyniol. Ni fyddwn yn goddef casineb 
gwrth-Semitaidd mewn unrhyw ffurf. Rydym 
wedi addo £54 miliwn i’r Ymddiriedolaeth 
Diogelwch Cymunedol i roi’r mesurau 
diogelwch sydd eu hangen arnynt i ysgolion 
Iddewig a synagogau ac wedi dyrannu cyllid 
ychwanegol i gefnogi ysgolion a phrifysgolion 
i ddeall, cydnabod a mynd i’r afael â 
gwrthsemitiaeth. Byddwn yn adeiladu Cofeb 
Holocost y DU. 

Nid ydym yn goddef casineb gwrth-
Fwslimaidd a byddwn yn ceisio ei atal lle 
bynnag y bydd yn digwydd. Rydym wedi addo 
darparu £117 miliwn dros bedair blynedd ar 
gyfer y cynllun Diogelwch Amddiffynnol ar 
gyfer Mosgiau ac rydym yn falch o gefnogi a 
helpu i ariannu gwaith hanfodol Tell MAMA.

 Rydym yn falch o’n record ac 
yn parhau i fod yn ymrwymedig i 
gyflawni sero net erbyn 2050.
Heddiw mae’r DU yn gartref i’r pum fferm wynt 
ar y môr fwyaf yn y byd. Daw hanner ein trydan 
o ynni adnewyddadwy, o gymharu â 7% yn 
unig pan oedd Llafur mewn grym ddiwethaf. 
Rydym wedi lleihau allyriadau ymhellach ac 
yn gyflymach nag unrhyw un o’n cystadleuwyr 
a’r DU yw’r economi fawr gyntaf i gyrraedd y 
man hanner ffordd i sero net. Ac rydym wedi 
gwneud hyn wrth dyfu ein heconomi 80%, 
gan ddangos i wledydd eraill bod llwybr sy’n 
gadarnhaol yn economaidd i fynd i’r afael â 
newid hinsawdd.

Darparu diogeledd ynni

Byddwn yn hybu ein hannibyniaeth ynni mewn 
byd sy’n gynyddol ansefydlog. Byddwn yn 
deddfu i sicrhau trwyddedu blynyddol ar gyfer 
cynhyrchu olew a nwy o Fôr y Gogledd er 
mwyn darparu ynni i gartrefi a busnesau ledled 
y wlad a diogelu swyddi crefftus sy’n talu’n dda 
yn y diwydiant. 

Cyflwynwyd treth ffawdelw ar gwmnïau olew a 
nwy yn 2022 i sicrhau eu bod yn talu eu cyfran 
deg o dreth o elw eithriadol tra bod prisiau’n 
parhau i fod yn annormal o uchel. Byddwn 
yn cadw hyn yn ei le tan fis Mawrth 2029, oni 
bai fod prisiau’n disgyn yn ôl i’r lefel arferol 
yn gynt. Disgwylir i hyn godi dros £26 biliwn. 
Byddwn yn cynnal y lwfansau buddsoddi sy’n 
rhoi cymhellion i fuddsoddi ym Môr y Gogledd 
y mae Llafur wedi dweud y byddent yn cael 
gwared arnynt.

Byddwn yn cefnogi ynni adnewyddadwy ac 
yn atal y posibilrwydd o doriadau ynni gyda 
gorsafoedd pŵer nwy newydd i gynnal 
ffynhonnell ynni ddiogel a dibynadwy ar gyfer 
dyddiau pan nad yw’r tywydd yn caniatáu 
cynhyrchu ynni adnewyddadwy. Mae’r 
Ceidwadwyr yn gwybod, os cawn ein gorfodi i 
ddewis rhwng ynni glân a chadw dinasyddion 
yn ddiogel ac yn gynnes, byddwn yn dewis 
cadw’r goleuadau ymlaen.  

Rydym yn sicrhau’r buddsoddiad mwyaf 
erioed yn ynni adnewyddadwy’r DU. Ond mae 
angen inni fynd ymhellach, gan alluogi mwy o 
fuddsoddiad i sicrhau ein cyflenwad ynni yn y 
dyfodol. Yn ystod tymor nesaf Senedd y DU, 
byddwn yn:

	❱ Treblu ein capasiti ffermydd gwynt ar 
y môr, i ddarparu ynni cost isel wedi’i 
gynhyrchu gartref a chefnogi datblygiad 
clystyrau diwydiannol bywiog mewn 
lleoedd fel Gogledd-ddwyrain Lloegr, yr 
Alban a Chymru. 

	❱ Adeiladu’r ddau glwstwr dal a storio 
carbon cyntaf, wedi’u lleoli ar draws 
Gogledd Cymru a Gogledd-orllewin Lloegr 
a Teesside a’r Humber, gan leihau carbon 
a chreu degau o filoedd o swyddi yn y 
rhanbarthau hyn, a datblygu’r ail gyfran o 
brosiectau yn Swydd Aberdeen a’r Humber. 

	❱ Buddsoddi £1.1 biliwn yn y Cyflymydd Tyfu 
Diwydiannau Gwyrdd i gefnogi galluoedd 
gweithgynhyrchu Prydain, hybu cadwyni 
cyflenwi, a sicrhau ein bod yn cyflawni ein 
trawsnewid ynni ym Mhrydain.

	❱ Cynyddu ynni niwclear, gan adeiladu ar ein 
gwaith yn sefydlu Great British Nuclear. 
O fewn 100 diwrnod cyntaf tymor nesaf 
Senedd y DU, byddwn yn cymeradwyo 
dwy fflyd newydd o Adweithyddion 
Modiwlar Bach i ehangu ynni niwclear yn 
gyflym, creu swyddi crefftus sy’n talu’n 
dda, a darparu ynni rhatach, glanach a 
mwy diogel. Byddwn yn haneru’r amser y 
mae’n ei gymryd i adweithyddion niwclear 
newydd gael eu cymeradwyo.

	❱ Cyflwyno gorsaf bŵer gigawat newydd 
yn Wylfa yng Ngogledd Cymru a gweithio 
gyda’r diwydiant i gyflawni prosiectau 
presennol yn Hinkley Point a Sizewell.

Bydd hyn yn helpu’r DU i ddod yn allforiwr net 
o drydan. A thrwy adeiladu mwy o gysylltiadau 
trydan â gwledydd cyfagos, gallwn gynyddu 

allforion, gwneud ein system ynni yn fwy 
effeithlon, a dod â refeniw ychwanegol i’r DU.  
Byddwn yn sicrhau bod ceblau dan y môr yn 
helpu i leihau maint y seilwaith ar y tir, megis is-
orsafoedd, y mae angen inni ei adeiladu. 

Wrth inni gyflawni’r newid hwn i sero net, 
byddwn yn cymryd camau i sicrhau bod y 
dechnoleg a’r seilwaith yn cael eu cynhyrchu 
yma yn y DU. Byddwn yn darparu bonws, 
ar ben taliadau contract sy’n cefnogi ynni 
gwynt ar y môr, i wobrwyo cwmnïau ynni 
sy’n buddsoddi mewn gweithgynhyrchu 
yn y mannau mwyaf difreintiedig yn y DU 
neu’n buddsoddi mewn cadwyni cyflenwi mwy 
cynaliadwy, gan greu mwy o swyddi da wrth 
inni gael mwy o allbwn o ynni adnewyddadwy. 

Rydym yn gefnogwyr brwd o gynhyrchu dur 
domestig ac rydym wedi cyflwyno mesurau 
diogelu effeithiol yn erbyn dur sy’n cael 
cymhorthdal ​​sylweddol gan lywodraethau 
tramor ac wedi helpu prosiectau cyhoeddus 
i gaffael mwy o ddur wedi’i gynhyrchu yn y 
DU. Cytunwyd ar grant o £500 miliwn fel rhan 
o ymrwymiad o £1.25 biliwn gan Tata Steel i 
drawsnewid a sicrhau dyfodol cynaliadwy yn eu 
gwaith dur ym Mhort Talbot. Byddwn yn parhau 
i weithio i gefnogi cynhyrchu yn Scunthorpe a 
Gogledd-ddwyrain Lloegr, gan sicrhau dyfodol 
gwneud dur ledled y DU.

Byddwn yn rhoi mecanwaith prisio carbon 
mewnforio newydd ar waith erbyn 2027 
i sicrhau y bydd mewnforion haearn, dur, 
alwminiwm, cerameg a sment o wledydd sydd 
â phris carbon is neu ddim pris carbon yn 
wynebu pris carbon tebyg i’r nwyddau hynny a 
gynhyrchir yn y DU. Bydd hyn yn lleihau’r risg y 
bydd diwydiant yn cael ei ddadleoli i wledydd 
eraill nad ydynt yn cymryd camau i fynd i’r afael 
â’r newid yn yr hinsawdd.

Dull pragmataidd a chymesur tuag at 
sero net

Mae’r DU wedi arwain y byd o ran mynd i’r 
afael â’r newid yn yr hinsawdd, ar ôl lleihau ein 
hallyriadau yn fwy nag unrhyw economi fawr 

arall. Byddwn yn cyrraedd sero net ar y llwybr 
tecaf posibl ac mewn ffordd sy’n dod â phobl 
gyda ni.

Byddwn yn achub ar y cyfleoedd a grëir gan y 
trawsnewid, gan agor sectorau cwbl newydd a 
chreu cannoedd o filoedd o swyddi da ledled 
y wlad. Mae ein dull yn manteisio ar arloesedd 
a buddsoddiad y sector preifat i ryddhau 
technolegau sy’n gostwng costau i gartrefi. Mae 
hyn wedi ein galluogi i ragori ar ein targedau, 
dod yn arweinydd mewn technolegau glân, a 
pharhau i gefnogi cartrefi.  

Byddwn yn gostwng y gost o fynd i’r afael 
â’r newid yn yr hinsawdd i aelwydydd a 
busnesau, ac yn cyflawni sero net erbyn 2050, 
drwy wneud y canlynol:  

	❱ Cadw at ein dull pragmataidd, cymesur a 
realistig sy’n lleddfu’r baich ar bobl sy’n 
gweithio. Sicrhau bod teuluoedd yn cael 
amser i wneud newidiadau sy’n effeithio ar 
eu bywydau a pheidio byth â gorfodi pobl i 
gael gwared ar eu boeler presennol a rhoi 
pwmp gwres yn ei le.

	❱ Gwarantu pleidlais yn nhymor nesaf 
Senedd y DU ar gam nesaf ein llwybr, 
gydag ystyriaeth briodol o’r cynlluniau a’r 
polisïau sydd eu hangen i gyrraedd unrhyw 
darged newydd sydd wedi’i fabwysiadu, er 
mwyn cynnal cydsyniad democrataidd ar 
gyfer y penderfyniadau mawr y bydd sero 
net yn eu golygu ar gyfer ein gwlad.

	❱ Sicrhau bod ardollau gwyrdd ar filiau 
cartref yn is. Mae cost ynni adnewyddadwy 
fel gwynt a solar wedi gostwng yn 
sylweddol. Byddwn yn sicrhau bod costau 
polisi blynyddol ac ardollau ar filiau ynni 
cartrefi yn is ym mhob blwyddyn o dymor 
nesaf Senedd y DU nag yr oeddent yn 
2023.

	❱ Diwygio’r Pwyllgor Newid Hinsawdd, gan 
roi mandad penodol iddo ystyried y gost i 
gartrefi a diogeledd ynni’r DU yn ei gyngor 
ar yr hinsawdd yn y dyfodol. 

	❱ Diystyru creu ardollau gwyrdd pellach, 
ac ochr yn ochr â’n hymrwymiad i beidio â 
chyflwyno cynlluniau prisio ffyrdd, byddwn 
hefyd yn diystyru unrhyw ardoll hedfan yn 
aml.

Mae biliau ynni yn gostwng, gyda gostyngiad o 
63% ers iddynt fod ar eu hanterth. Byddwn yn 
cymryd camau pellach i sicrhau eu bod mor isel 
â phosibl i deuluoedd, drwy wneud y canlynol:

	❱ Cynnal ein terfyn ar brisiau ynni, gan 
ddiogelu miliynau o gartrefi rhag gorfod 
talu gormod i’w cyflenwyr. 

	❱ Adolygu a diwygio taliadau sefydlog i’w 
cadw mor isel â phosibl. 

	❱ Cyflawni ein cynllun Pumpwatch, a fydd 
yn gorfodi manwerthwyr petrol i rannu 
gwybodaeth fyw am eu prisiau, gan helpu 
gyrwyr i gael pris teg wrth y pwmp.

	❱ Cyflwyno marchnadoedd lleol mwy 
effeithlon ar gyfer trydan, y mae 
dadansoddiad arbenigol yn amcangyfrif y 
byddent yn arbed £20-£45 fesul cartref y 
flwyddyn.

	❱ Rhoi dewis o dariffau ynni clyfar i 
aelwydydd, a all arbed £900 y flwyddyn 
iddynt.

	❱ Gweithredu argymhellion Adolygiad 
Winser, gan sicrhau bod rhwydweithiau’n 
gallu prynu ymlaen yn hyderus a lleihau 
amseroedd aros i gael cysylltiad grid er 
mwyn sicrhau arbediad amcangyfrifedig 
o £15-£25 fesul cartref y flwyddyn hyd at 
2035. 

	❱ Gan gydnabod datblygiadau technolegol 
dros y degawd diwethaf, byddwn yn cynnal 
adolygiad cyflym o fanteision technolegau 
rhwydwaith amgen, o gymharu â pheilonau 
uwchben. Bydd yr adolygiad yn ystyried 

symud i ragdybiaeth o blaid gosod gwifrau 
tanddaearol lle mae’r gost o wneud 
hynny’n gystadleuol.

 Mae ein hymrwymiad i godi’r 
gwastad yn golygu rhoi cyfle i 
bawb aros yn lleol a ffynnu. 
Mae’r Ceidwadwyr wedi ymrwymo i greu 
cymunedau cryfach a strydoedd mwy diogel, 
gan annog y sector preifat i gynnig swyddi a 
chyfleoedd i bawb a hybu balchder lleol. Rydym 
eisoes wedi dyrannu a byddwn yn sicrhau ein 
bod yn darparu dros £15 biliwn mewn cyllid 
ffyniant bro pwrpasol ledled y DU ers 2019 
– gyda mwy na £2.5 biliwn yn dod i Gymru i 
gryfhau ein cymunedau ymhellach, byddwn yn:

	❱ Darparu cronfa waddol o £20 miliwn i 105 
o drefi yn y DU – gan gynnwys Abertyleri, 
y Barri, Cwmbrân, y Fflint, Merthyr Tudful, y 
Drenewydd a Dinas Wrecsam – er mwyn i 
bobl leol allu newid dyfodol eu tref. 

	❱ Ymestyn ein Cronfa Perchnogaeth 
Gymunedol i helpu mwy o gymunedau 
ledled y DU i gymryd rheolaeth dros 
asedau cymunedol hanfodol fel tafarndai, 
lleoliadau cerddoriaeth, llyfrgelloedd, 
mannau gwyrdd, canolfannau hamdden a 
mwy. 

	❱ Ymestyn Cronfa Ffyniant Gyffredin y DU 
am dair blynedd yn yr adolygiad nesaf o 
wariant – gan fuddsoddi mwy na £1 biliwn 
yng Nghymru yn unig – cyn defnyddio’r 
cyllid hwn i gefnogi Gwasanaeth 
Cenedlaethol y DU gyfan. Bydd y ddau 
gynllun yn cynnwys ariannu grwpiau 
cymunedol sy’n canolbwyntio ar gynyddu 
cyfleoedd bywyd, meithrin balchder 
dinesig, a rhoi hwb i sgiliau pobl.

	❱ Creu mwy o borthladdoedd rhydd. 
Mae porthladdoedd rhydd eisoes wedi 
cynhyrchu ychydig o dan £3 biliwn o 
fuddsoddiad, a fydd yn ei dro yn creu 
miloedd o swyddi. Byddwn yn ymestyn y 
cyfle hwn i fwy o feysydd ac yn cyflwyno 
rownd ymgeisio yn nhymor nesaf Senedd 
y DU. 

	❱ Parhau i gefnogi parthau buddsoddi ledled 
y wlad, gan roi £160 miliwn i ardaloedd i 
sbarduno twf a buddsoddiad lleol.

Cynllun i gefnogi’r teithiau y mae 
pobl yn eu gwneud bob dydd

Mae cysylltiadau trafnidiaeth dibynadwy 
yn hanfodol i sicrhau cymunedau lleol sy’n 
ffynnu. Bydd y £36 biliwn o arbedion o HS2 yn 
trawsnewid trafnidiaeth leol a rhanbarthol, gan 
fod o fudd i fwy o bobl, mewn mwy o leoedd, 
ac yn gyflymach. Ond byddwn hefyd yn cymryd 
camau ar unwaith i helpu pobl nawr. 

Yn rhy aml dros y blynyddoedd diwethaf, 
mae gwleidyddion Llafur lleol wedi gwneud 
y teithiau y mae pobl yn dibynnu arnynt yn 
anoddach. Rydym yn benderfynol o newid 
y sefyllfa hon. Ers 2010, mae’r Llywodraeth 
Geidwadol wedi bod ar ochr gyrwyr. 

Cefnogi gyrwyr

Yn ein haraith gyntaf gan y Brenin, byddwn yn 
mynd hyd yn oed ymhellach ac yn cyflwyno Bil 
Cefnogi Gyrwyr a fydd yn:  

	❱ Atal prisio ffyrdd. Ni fydd Llywodraeth 
Geidwadol yn cyflwyno cynllun prisio ffyrdd 
yn ôl y filltir a bydd yn gwahardd meiri a 
chynghorau lleol rhag gwneud hynny. 

	❱ Gwrthdroi ehangiad Parthau Allyriadau 
Isel Iawn annheg Llafur yn Llundain. 
Dim ond effaith ‘gymedrol’ neu ‘fach’ 
ar lygredd y mae codiad treth Parthau 
Allyriadau Isel Iawn Sadiq Khan yn ei 
chael. Mae’r ehangu’n effeithio ar filoedd 
o bobl sy’n byw o amgylch Llundain nad 
oedd ganddynt unrhyw lais yn ei etholiad 
ac na allant bellach fforddio cyrraedd 
apwyntiadau ysbyty na lle maent yn 
gweithio neu’n astudio. Rydym am ei 
wrthdroi.

	❱ Cael gwared ar Gymdogaethau Traffig Isel 
a pharthau 20mya cyffredinol o’r brig i’r 

bôn. Er y gall parthau 20mya helpu i wella 
diogelwch ar y ffyrdd mewn ardaloedd 
preswyl neu y tu allan i ysgolion, mae 
camddefnydd yn tanseilio ymddiriedaeth 
y cyhoedd ac yn peri risg o dagfeydd a 
llygredd. Rydym yn glir mai dim ond ar 
sail ffyrdd unigol y dylid eu hystyried 
a gyda chefnogaeth y bobl sy’n byw 
yno. Byddwn yn ei gwneud yn ofynnol i 
unrhyw gynlluniau newydd gael eu rhoi 
i refferendwm a chyflwyno ‘hawl i herio’ 
Cymdogaethau Traffig Isel presennol a 
chynlluniau 20mya.

Byddwn yn edrych i ehangu’r Bil i gwmpasu 
Cymru, gan wrthdroi terfyn cyflymder 
cyffredinol 20mya Llafur drwy wneud caniatâd 

lleol yn orfodol ar gyfer parthau 20mya a rhoi’r 
hawl gyfreithiol i gymunedau lleol herio parthau 
presennol.

Byddwn yn cyflwyno’r Llwyfan Parcio 
Cenedlaethol eleni er mwyn symleiddio talu am 
barcio.

Diogelu ein treftadaeth a’n 
sefydliadau

Bydd y Blaid Geidwadol bob amser yn 
gwarchod ein treftadaeth genedlaethol – gan 
gynnwys cerfluniau a chofebion. Byddwn yn 
gweithio gydag unigolion, busnesau, elusennau 
a rhwydweithiau eraill i ddod o hyd i gyfleoedd 
i hyrwyddo dyngarwch. Byddwn yn cwblhau’r 
adolygiad o Rodd Cymorth o fewn tymor nesaf 
Senedd y DU.  

Byddwn yn sicrhau bod y Post Brenhinol 
yn parhau i ddarparu’r gwasanaeth post 
cyffredinol mewn ffordd sy’n fforddiadwy i 
gwsmeriaid yn ogystal â bod yn effeithlon ac yn 
ariannol gynaliadwy. Mae danfoniadau ar ddydd 
Sadwrn yn bwysig, yn enwedig i fusnesau, a 
dyna pam yr ydym yn glir na fyddwn yn cael 
gwared ohonynt.  

 Rydym wedi cymryd camau eithriadol 
a digynsail, gan ddeddfu i ddileu 
euogfarnau’r rhai yr effeithiwyd arnynt 
gan sgandal Horizon Swyddfa’r Post, un o’r 
camweinyddiadau cyfiawnder mwyaf yn hanes 
ein cenedl. Byddwn yn sicrhau bod y cynllun 
gwneud iawn newydd yn ei le ac yn barod i 
wneud taliadau i hawlwyr erbyn diwedd mis 
Gorffennaf. Rydym yn glir y dylai Swyddfa’r 
Post fod yn ased cymdeithasol ac economaidd 
gwerthfawr i gymunedau a busnesau am 
flynyddoedd i ddod. Mae hynny’n gofyn am 
newid diwylliant ar y brig i gyflawni’r raddfa o 
newid sydd ei hangen ar draws y sefydliad.

Rydym wedi deddfu i’w gwneud yn ofynnol 
i fanciau a chymdeithasau adeiladu sy’n 
ystyried cau cangen ystyried anghenion eu 
holl gwsmeriaid a sicrhau eu bod yn parhau 
i gael mynediad priodol at arian parod yn eu 

Byddwn yn ailddyfeisio Gwasanaeth Cenedlaethol ar gyfer 
y ganrif hon i roi sgiliau bywyd gwerthfawr i bobl ifanc ac 
adeiladu diwylliant cenedlaethol cryfach. Bydd Gwasanaeth 
Cenedlaethol yn orfodol, felly mae’n dod yn ddefod newid 
byd i bob plentyn 18 oed, ond bydd pobl ifanc yn cael dewis, 
rhwng:

❱	 gwasanaeth dinesig. Cyfwerth ag un penwythnos y mis 
(25 diwrnod y flwyddyn) yn gwirfoddoli yn y gymuned, 
ochr yn ochr â gwaith neu astudio, am flwyddyn. Gallai 
rolau gynnwys cwnstabl gwirfoddol, ymatebwr GIG neu 
wirfoddolwr RNLI; neu

❱	 gwasanaeth milwrol. Lleoliad amser llawn am flwyddyn 
yn y lluoedd arfog neu amddiffyn seiber. Bydd y lleoliad 
hwn yn gystadleuol ac â thâl, fel bod ein lluoedd arfog 
yn recriwtio ac yn hyfforddi’r unigolion gorau a mwyaf 
galluog.

Byddwn yn sefydlu Comisiwn Brenhinol, y cyntaf mewn 
chwarter canrif, i ddylunio ein Gwasanaeth Cenedlaethol 
modern. Bydd yn cael ei gefnogi gan gyllid a fydd yn codi i £2.5 
biliwn ym mlwyddyn olaf tymor nesaf Senedd y DU a Deddf 
Gwasanaeth Cenedlaethol newydd.

Model newydd o Wasanaeth 
Cenedlaethol modern

cymuned leol. Rydym eisoes wedi cyhoeddi 
dros 100 o Hybiau Bancio sy’n galluogi 
cwsmeriaid i gael mynediad i wasanaethau 
arian parod a gwasanaethau bancio bob dydd 
yn rhad ac am ddim.

Rydym yn parhau’n gadarn yn ein cefnogaeth 
i’r egwyddorion sylfaenol sy’n sail i setliad 
cyfansoddiadol y DU. Rydym yn parhau i 
fod yn ymrwymedig i system y cyntaf i’r felin 
ar gyfer etholiadau, gan gynnal y cysylltiad 
uniongyrchol â’r pleidleisiwr lleol. Ni fyddwn 
yn newid yr oedran pleidleisio o 18. Byddwn 
yn cynnal rheolau i fynd i’r afael â thwyll 
pleidleisio, gan gynnwys y gofyniad i ddangos 
dull adnabod.

Ein cynllun ar gyfer mwy o fesurau 
amddiffyn ynghylch rhyw a rhywedd

Mae rhyw biolegol yn realiti. Mae’r rhan helaeth 
o bobl yn y wlad hon yn cydnabod hynny. 
Mae’n iawn bod gennym ddarpariaethau a 
mesurau amddiffyn ar waith ar gyfer y rhai 
nad yw eu hunaniaeth rhywedd yn cyd-fynd 
â’u rhyw biolegol. Fodd bynnag, ni fyddwn 
yn caniatáu i ddiogelwch a phreifatrwydd 
menywod a merched gael eu tanseilio.

Mae mwy na degawd ers i’r Ddeddf 
Cydraddoldeb gael ei phasio gan lywodraeth 
Lafur. Nid yw wedi cadw i fyny â dehongliadau 
esblygol ac nid yw’n ddigon clir ynghylch pryd 
mae’n golygu rhyw a phryd mae’n golygu 
rhywedd. Bydd y Llywodraeth Geidwadol nesaf 
yn cyflwyno deddfwriaeth sylfaenol i egluro 
bod nodwedd warchodedig rhyw yn y Ddeddf 
Cydraddoldeb yn golygu rhyw biolegol. Bydd 
hyn yn gwarantu y gellir darparu gwasanaethau 
un rhyw a mannau un rhyw, er enghraifft 
mewn lleoliadau gofal iechyd a chwaraeon, i 
sicrhau bod menywod a merched yn cael eu 
hamddiffyn. Rydym yn glir y dylai fod un dull ar 
draws y wlad ar faterion sylfaenol hunaniaeth 
bersonol, felly byddwn hefyd yn deddfu mai 
dim ond un rhyw y gall unigolyn ei gael yng 
ngolwg y gyfraith yn y Deyrnas Unedig.  

Rydym yn glir na ddylai unrhyw un yn y 
wlad hon gael ei niweidio neu ei aflonyddu 
oherwydd pwy ydyn nhw. Dyna pam rydym 
yn falch bod gan y DU un o fframweithiau 
deddfwriaethol cryfaf y byd i atal a mynd i’r 
afael â gwahaniaethu ac aflonyddu yn erbyn 
y rhai â nodweddion gwarchodedig penodol, 
gan gynnwys cyfeiriadedd rhywiol ac ailbennu 
rhywedd. Mae ymdrechion ar yr hyn a elwir 
yn ‘therapi trosi’ yn annerbyniol. Ond mae 
deddfwriaeth ynghylch arferion trosi yn fater 
cymhleth iawn, gyda chyfraith droseddol 
bresennol eisoes yn cynnig amddiffyniadau 
cadarn. Gellir gweld yr heriau dan sylw, er 
enghraifft, gyda’r SNP yn ailymgynghori i 
gael safbwyntiau ar eu cynigion yn yr Alban 
a Sweden yn ddiweddar yn dod i’r casgliad 
na fyddant yn mynd ar drywydd gwaharddiad 
tebyg. Yng ngoleuni Adroddiad Terfynol 
Adolygiad Cass, mae’n iawn ein bod yn cymryd 
mwy o amser cyn dod i ddyfarniad terfynol ar 
ddeddfwriaeth ychwanegol yn y maes hwn. 

Cyfle cyfartal 

Rydym wedi ymrwymo i hyrwyddo cyfle cyfartal, 
nid gwleidyddiaeth hunaniaeth ymrannol. 
Rydym yn gwerthfawrogi cymdeithas sy’n 
gynhwysol waeth beth fo rhyw, cyfeiriadedd 
rhywiol, ethnigrwydd neu grefydd unigolyn. 
Mae ein Deyrnas Unedig yn stori lwyddiant 
amlethnig, aml-hil, aml-ffydd. Mae ein cynllun 
Prydain Gynhwysol yn datblygu cyfleoedd 
wrth fynd i’r afael â gwahaniaethau ethnig 
annheg ar draws addysg, cyflogaeth, iechyd 
a’r system gyfiawnder. Rydym yn gweld rhai 
o’r gwahaniaethau mwyaf sefydledig yn ein 
cymdeithas yn culhau – er enghraifft, yn ein 
system gyfiawnder a’n heddluoedd mae 
gennym bellach y gyfran uchaf o swyddogion, 
barnwyr ac ynadon o leiafrifoedd ethnig ers i 
gofnodion ddechrau. 

Rydym yn falch o’n record o ran cyflawni ar 
gyfer pobl LHDT a byddwn yn parhau i wneud 
hynny. Fe wnaethom basio’r Ddeddf Priodasau 
Cyplau o’r Un Rhyw i roi cyfle i gyplau o’r un 
rhyw fwynhau sefydliad priodas.

 Mae ein sectorau bwyd a ffermio 
yn cynhyrchu dros £120 biliwn i 
economi’r DU bob blwyddyn. Yn 
nhymor diweddaraf Senedd y 
DU, gwnaethom gynnal y gyllideb 
ffermio i gefnogi ein diogelwch 
bwyd.
Yn Lloegr, mae hyn wedi cefnogi ffermwyr 
gydag amrywiaeth o opsiynau i ddewis beth 
sy’n gweithio orau iddyn nhw, o gyngor busnes 
i offer newydd, rheoli pridd a maethynnau, a 
phlannu gwrychoedd. Mae gweithredoedd 
Llafur yng Nghymru yn dangos na fyddant byth 
ar ochr y gymuned ffermio. Mae eu glasbrint yn 
cynnwys targedau o’r brig i’r bôn, gan wrthod 
rhoi’r hyblygrwydd sydd ei angen ar ffermwyr 
i gyflawni nodau amgylcheddol mewn ffyrdd 
sy’n gweithio iddyn nhw a gwneud eu prif 
waith o fwydo’r genedl yn galetach. Bydd y 
Ceidwadwyr bob amser ar ochr ffermwyr. 

I barhau i gefnogi ein ffermwyr, byddwn yn:

	❱ Sicrhau cynydd o £1 biliwn i gyllideb 
ffermio’r DU dros dymor nesaf Senedd y 
DU, gan sicrhau ei bod yn codi yn unol â 
chwyddiant bob blwyddyn. 

	❱ Parhau i glustnodi cyllid amaethyddol fel ei 
fod yn cael ei drosglwyddo’n uniongyrchol 
i gymunedau ffermio a gwledig yng 
Nghymru, yr Alban a Gogledd Iwerddon 
ochr yn ochr â Chronfa Arloesedd Ffermio 
newydd gwerth £20 miliwn ar gyfer y DU 
gyfan.  

	❱ Cyflwyno targed â grym cyfreithiol i wella 
ein diogelwch bwyd. Bydd y targed yn 
berthnasol i’r DU gyfan ochr yn ochr â’n 
Mynegai Diogelwch Bwyd y DU.

	❱ Defnyddio ein buddsoddiad sylweddol 
mewn ymchwil a datblygu i flaenoriaethu 
technoleg flaengar mewn meysydd fel 
gwrtaith a ffermio fertigol. 

	❱ Cadw at ein cynllun i gefnogi’r sector 
amaethyddol gyda’r llafur sydd ei angen 
arno i gynnal ein diogelwch bwyd, wrth 
symud i ffwrdd o’r ddibyniaeth ar lafur 
mudol tymhorol gyda chynllun fisa pum 
mlynedd sy’n lleihau’n raddol, ochr yn ochr 
â buddsoddiad clir mewn awtomeiddio 
a hyrwyddo gyrfaoedd a sgiliau bwyd-
amaeth. 

	❱ Achub cam ffermwyr bob amser wrth 
drafod bargeinion masnach newydd. Yn 
Uwchgynhadledd Farm to Fork y DU yn 
2023, digwyddiad y byddwn yn parhau i’w 
gynnal bob blwyddyn, gwnaethom nodi 
ein hymrwymiadau i sicrhau bod ffermio’r 
DU wrth wraidd masnach y DU. Byddwn 
bob amser yn chwilio am y cytundebau 
cywir i ffermwyr. Byddwn yn parhau i 
gefnogi swyddogion bwyd-amaeth a diod 
y DU yn ein llysgenadaethau dramor, gan 
baratoi’r ffordd i farchnadoedd newydd a 
chyfleoedd newydd ar gyfer ein diwydiant 
bwyd a diod domestig. 

Hyrwyddo ein sector pysgota 

Rydym wedi adennill rheolaeth ar ein dyfroedd 
ar ôl Brexit a byddwn yn parhau i gefnogi ein 
sector pysgota. Yn 2024, fe wnaethom sicrhau 
cwotâu gwerth dros £970 miliwn ar gyfer 
pysgotwyr y DU. Byddwn yn mynd ymhellach i 
chwilio am gyfleoedd ychwanegol ar gyfer ein 
fflyd bysgota ar y glannau yn nhrafodaethau 
2026, a sicrhau bod lleisiau pysgotwyr y 
glannau’n cael eu clywed yn well gan eu cyrff 
cynrychioliadol.

Byddwn yn ailadrodd Cronfa Bwyd Môr y DU 
gwerth £100 miliwn i barhau i gefnogi’r sector 
i ffynnu. Gellid defnyddio’r gronfa i fuddsoddi 
mewn uwchraddio harbwr a marchnad pysgod, 
darparu offer a thechnoleg newydd ar gyfer 
prosesu pysgod, neu gefnogi ein sector 
dyframaethu sy’n tyfu. Byddwn yn canolbwyntio 
cyllid yn arbennig ar fusnesau bach a chanolig 
a’r fflyd bysgota ar y glannau.

Ein cynllun i gefnogi 
chwaraeon a’r sector 
creadigol

CYNLLUN CLIR

GWEITHREDU BEIDDGAR

DYFODOL SICR I GYMRU

 Wrth graidd ein hunaniaethau 
cenedlaethol a lleol mae diwylliant 
a chwaraeon. Rydym yn falch o’n 
buddsoddiad mewn chwaraeon ar 
lawr gwlad ledled y wlad, gyda dros 
£320 miliwn yn cael ei ddarparu 
rhwng 2021 a 2025 i adeiladu, 
adnewyddu a chynnal caeau 
glaswellt a chyfleusterau aml-
chwaraeon.  
Byddwn yn cynnal y cyflymder hwn o fuddsoddi 
dros dymor nesaf Senedd y DU drwy barhad 
y Rhaglen Cyfleusterau Llawr Gwlad Aml-
chwaraeon. Byddwn yn edrych i ehangu’r meini 
prawf i sicrhau bod mwy o chwaraeon yn elwa o’r 
buddsoddiad hwn. 

Byddwn yn blaenoriaethu mynediad cyfartal i 
fenywod a merched yn ein rhaglen barhaus o 
fuddsoddi mewn cyfleusterau chwaraeon ar lawr 
gwlad.

Cefnogi ein diwydiannau creadigol 
sy’n arwain y byd  
Byddwn yn sicrhau bod ein cymhellion treth 
yn y sector creadigol yn parhau’n gystadleuol 
a byddwn yn sicrhau bod crewyr yn cael eu 
diogelu’n briodol a’u talu am eu gwaith, tra hefyd 
yn manteisio i’r eithaf ar gyfleoedd deallusrwydd 
artiffisial a’i gymwysiadau ar gyfer creadigrwydd 
yn y dyfodol. 

Dylai’r BBC gynrychioli safbwyntiau’r genedl 
gyfan gydag amrywiaeth o feddwl, cywirdeb a 
didueddrwydd fel ei brif egwyddorion. Byddwn 
yn ystyried canfyddiadau’r Adolygiad Ariannu yn 
ofalus cyn y Siarter Frenhinol nesaf ac yn sicrhau 
ei fod yn cynnal yr egwyddorion hyn. Byddwn yn 
cyflwyno proses gwyno newydd i’r BBC fel nad 
yw’n gwerthuso ei hun.

Mae’r Blaid Geidwadol yn amddiffynnydd brwd 
dros ryddid barn a rhyddid y wasg. Rydym 
yn gwrthwynebu rheoleiddio’r wladwriaeth 
a rheolaeth ar y wasg, gan gynnwys unrhyw 
ymgais i gyflwyno Leveson 2 neu ailagor y Siarter 

Frenhinol ar hunanreoleiddio’r wasg. Roeddem 
yn falch o gyflwyno’r Ddeddf Rhyddid i Lefaru er 
mwyn diogelu rhyddid i lefaru a thrafod a dadlau 
agored yn ein prifysgolion.

Cynllun Llywodraeth Geidwadol Gymreig i:
1.  Achub GIG Cymru

2.  Adfer dyhead mewn ysgolion Cymreig

3.  Rhoi hwb i economi Cymru

4.  Rhoi cyflymder, cyfleoedd a dyhead wrth wraidd adeiladu tai yng Nghymru

5.  Cefnogi’r diwydiant twristiaeth yng Nghymru

6.  Amddiffyn ein cymunedau cefn gwlad

7.  Dadwneud blaenoriaethau anghywir Llafur

CYNLLUN CLIR

GWEITHREDU BEIDDGAR

DYFODOL SICR I GYMRU

Ym 1997, pleidleisiodd pobl Cymru dros greu 
deddfwrfa ddatganoledig, gyda llywodraeth a 
fyddai’n sicrhau bod eu blaenoriaethau’n cael 
eu rhoi yn gyntaf. 

Yn anffodus, 25 mlynedd ar ôl y penderfyniad 
hanesyddol hwnnw, dim ond llywodraeth Lafur 
y mae pobl Cymru wedi ei phrofi gyda Chymru 
bellach yn rhybudd llym i weddill y DU o sut 
beth yw cael llywodraeth Lafur mewn grym:

• ein GIG yng Nghymru mewn argyfwng gyda’r 
rhestrau aros hiraf yn y DU, siawns 50/50 
y bydd ambiwlans yn cyrraedd ar amser, a 
methiant cyson i gwrdd â thargedau trin canser.

• cenhedlaeth anghofiedig o bobl ifanc yn cael 
eu gadael ar waelod tablau cynghrair addysg y 
DU.

• bron i 30% o’r boblogaeth yn economaidd 
anweithgar – yr uchaf yn y DU – a’r gyfradd 
gyflogaeth isaf yn y DU, gan erydu gobaith, 
dyhead a chyfle. 

• cosbi pobl sy’n gweithio’n galed gyda 
therfynau cyflymder 20mya, codi tâl ar y 
ffyrdd, y cynnydd mwyaf yn y dreth gyngor, ac 
argyfwng tai o ganlyniad i weithredoedd Llafur.

• cynyddu nifer y gwleidyddion ym Mae 
Caerdydd yn lle cael mwy o feddygon, nyrsys 
ac athrawon yn ein gwasanaethau cyhoeddus 
hanfodol yng Nghymru.

• economi dan fygythiad gydag ergyd ariannol 
o bron i £9 biliwn trwy gyfyngiad cyflymder 
cyffredinol 20mya Llafur a Phlaid Cymru a 
gwaharddiad ar adeiladu ffyrdd newydd.

• cael gwared ar 5,500 o swyddi o’r economi 
wledig, gan orfodi ffermwyr i ildio 20% o’u tir i 
ffwrdd o gynhyrchu bwyd.

Ond nid oes rhaid i bethau fod fel hyn. Er mai 
pleidleisio dros Lywodraeth y DU y byddwn ar 
4 Gorffennaf, gallwn ddangos i Lafur fod Cymru 
wedi cael digon ac yn haeddu newid wedi 25 
mlynedd o Lafur.

Mae gan y Ceidwadwyr Cymreig gynllun, gyda 
chamau beiddgar i sicrhau dyfodol disglair i 
Gymru. 

Bydd ein cynllun yn creu GIG Cymreig sydd ag 
adnoddau, yn ddibynadwy, ac sy’n adnabyddus 
am y rhesymau cywir.

Bydd ein cynllun yn rhoi disgyblion yn gyntaf 
ac yn rhoi’r cyfleoedd y maent yn eu haeddu 
i gyflawni mwy nag yr oeddent yn ei feddwl 
oedd yn bosibl.

Bydd ein cynllun yn rhoi hwb i economi Cymru, 
gan greu amgylchedd i fusnesau greu swyddi 
ledled Cymru. 

Bydd ein cynllun yn rhoi hwb i drafnidiaeth 
yng Nghymru, gan ddod â chosbau Llafur ar 
fodurwyr i ben.

Bydd ein cynllun yn cefnogi ein ffermwyr i 
ddarparu’r diogelwch bwyd sydd ei angen 
arnom mewn cyfnod ansicr.

Ddydd Iau 4 Gorffennaf, anfonwch neges i 
Lafur yng Nghymru mai digon yw digon, mae 
ganddyn nhw’r blaenoriaethau anghywir, 
a phleidleisiwch dros gynllun cadarnhaol y 
Ceidwadwyr Cymreig, sy’n rhoi blaenoriaethau’r 
bobl yn gyntaf. 

Andrew RT Davies AS                                 
Arweinydd y Ceidwadwyr Cymreig yn yr 
Senedd Cymru 

Ein cynllun i achub GIG 
Cymru:
Mae pawb yn haeddu GIG Cymreig sy’n 
ddibynadwy ac sydd ag adnoddau fel ei fod 
yno pan fydd ei angen arnynt ac yn rhad ac am 
ddim pan y’i derbynnir. 

Ar ôl 25 mlynedd o reolaeth Llafur, mae GIG 
Cymru yn enwog am y rhesymau anghywir: 
20,000 o bobl yn aros mwy na dwy flynedd 
am driniaeth, ambiwlansys yn ciwio y tu allan i 
ysbytai am oriau tra bod pobl yn cael eu gadael 
mewn poen ar y llawr yn aros, a byrddau iechyd 
yn symud yn amhendant i mewn ac allan o 
fesurau arbennig sy’n cael eu llywio gan nid un, 
nid dau ond tri thoriad i’r gyllideb iechyd gan y 
Blaid Lafur. 

Ers 2010, mae llywodraethau Ceidwadol yn 
Lloegr wedi buddsoddi mwy yn y GIG nag ar 
unrhyw adeg arall yn ei hanes. 

Diolch i’r cyllid mwyaf erioed gan y 
Ceidwadwyr, yn Lloegr mae ganddynt bellach 
fwy o feddygon a nyrsys nag erioed o’r 
blaen, gan ddarparu’r nifer uchaf erioed o 
apwyntiadau meddygon teulu ac ysbytai. Mae 
gennym gynllun i achub GIG Cymru ar ôl record 
trychinebus Llafur. 

Byddai Llywodraeth Geidwadol Gymreig yn:

	❱  Deddfu Cyfamod GIG Cymru, gan warantu:

•	 mwy o fuddsoddiad yn GIG Cymru, 
gan wario’r swm canlyniadol llawn o 
fformiwla Barnett a dderbynnir ar gyfer 
iechyd ar iechyd

•	 annibyniaeth GIG Cymru oddi wrth 
Lywodraeth Cymru

•	 Rhaglen Gweithwyr Wrth Gefn y GIG 
sy’n helpu gweithwyr proffesiynol yn 
ystod cyfnodau o alw mawr

•	 sicrhau bod gweithwyr proffesiynol y 
GIG yn cael eu talu fel yr argymhellir gan 
Gorff Adolygu Tâl y GIG

•	 bod GIG Cymru yn parhau mewn dwylo 
cyhoeddus ac yn rhad ac am ddim pan 
y’i defnyddir

•	 gwella lles staff ac atal camdriniaeth

	❱ Cwtogi rhestrau aros trwy ddeddfu cynllun 
gweithlu sylweddol gydag ad-daliad 
ffioedd dysgu i’r rhai sy’n gweithio am bum 
mlynedd neu fwy yn y GIG yng Nghymru yn 
ganolog iddo.

	❱ Sicrhau bod GIG Cymru yn manteisio i’r 
eithaf ar gyfleusterau a thechnoleg fodern 
i gyflymu triniaeth drwy gwblhau’r gwaith 
o gyflwyno ap GIG Cymru a chyflymu 
buddsoddiad mewn ysbytai newydd 
yn y Fflint, Llandrindod, y Drenewydd a 
Gorllewin Cymru ac, yn olaf, darparu Ysbyty 
Cymunedol Gogledd Sir Ddinbych yn y Rhyl 
a addawodd Llafur dros ddeng mlynedd yn 
ôl.

	❱ Gwella amseroedd aros adrannau 
damweiniau ac achosion brys ac 
amseroedd ymateb ambiwlansys gyda 
Hybiau Gofal ac Adfer i ryddhau gwelyau 
mewn ysbytai ar gyfer cleifion nad ydynt 
bellach yn cael triniaeth ond na allant fynd 
adref.

	❱ Gwrthdroi’r duedd o feddygon teulu a 
deintyddion yn cau yng Nghymru drwy 
ddiwygio contractau i gyflawni ar gyfer 
cleifion a gweithwyr proffesiynol ac 
ailfantoli cyllideb GIG Cymru yn ôl tuag at 
feddygaeth gymunedol.

	❱ Rhoi sicrwydd i gleifion trwy hybiau 
diagnosis cyflym a hybiau llawfeddygol, 
tra hefyd yn lleihau’r pwysau ar feddygon 
teulu ac ysbytai.  

	❱ Sicrhau cydraddoldeb rhwng iechyd 
meddwl a chorfforol trwy gyflwyno 
Deddf Iechyd Meddwl newydd yn lle’r 
deddfwriaeth bresennol sydd wedi dyddio 
a sicrhau bod y meddylfryd diweddaraf yn 
cael ei weithredu.

	❱ Rhoi urddas a sicrwydd i bobl yn 
ddiweddarach mewn bywyd, gan roi 
diwedd ar y dryswch ynghylch gofal 
cymdeithasol drwy greu comisiwn 

trawsbleidiol i archwilio’r ddarpariaeth 
a’r cyllid ar gyfer gofal cymdeithasol yng 
Nghymru.

	❱ Dod â’r cylch o fyrddau iechyd yn dirywio 
o dan fesurau arbennig drwy sefydlu 
Arolygiaeth Iechyd a Gofal Cymdeithasol 
newydd ar y cyd.

	❱ Ymchwilio i ychwanegu diogelwch a 
rhoi hwb i hyblygrwydd gwasanaeth 
Ambiwlans Awyr Cymru i wneud y mwyaf 
o’i ddarpariaeth ledled Cymru ac achub 
bywydau drwy ddarparu cyllid ychwanegol, 
gan gynnwys ariannu costau canolfannau 
awyr sydd ar waith ar hyn o bryd yn 
uniongyrchol – gan ddiogelu canolfannau 
awyr y Trallwng a Chaernarfon rhag cau.

	❱ Diogelu pobl ifanc a chynnal safonau 
ar gyfer triniaethau meddygol trwy roi 
Adolygiad Cass ar waith, gan roi terfyn ar y 
defnydd o feddyginiaeth atal y glasoed ar 
gyfer dysfforia rhywedd.

Ein cynllun i adfer dyhead 
mewn ysgolion Cymreig:
Dylem fod yn rhoi’r dechrau gorau mewn 
bywyd i’n pobl ifanc gyda system addysg sy’n 
eu galluogi i gyflawni a llwyddo, darparu ar 
gyfer eu teuluoedd, a bod yn berchen ar eu 
cartref eu hunain. 

Mae Llafur wedi gwneud cam ar ein plant ac 
wedi creu cenhedlaeth anghofiedig gyda’r 
sgoriau rhyngwladol isaf yn y DU.

Bydd ein cynllun ar gyfer addysg yn rhoi’r 
sgiliau sydd eu hangen ar bobl ifanc i ffynnu, 
boed hynny i fynd i’r prifysgolion gorau, sefydlu 
eu busnes eu hunain, mynd i mewn i grefft 
– beth bynnag y maent yn dewis ei wneud, 
byddwn yn gwneud yn siŵr eu bod yn barod.

Byddai Llywodraeth Geidwadol Gymreig yn:

	❱ Gwella safonau yn ein hystafelloedd 
dosbarth trwy leihau maint dosbarthiadau 

trwy recriwtio mwy o athrawon, ac ad-dalu 
ffioedd dysgu ar gyfer athrawon sy’n treulio 
pum mlynedd yn addysgu yng Nghymru.

	❱ Rhoi hwb i yrfaoedd addysgu yng Nghymru 
trwy warantu blwyddyn o gyflogaeth mewn 
ysgol neu goleg yng Nghymru i bob athro/
athrawes sydd newydd gymhwyso.

	❱ Mynd i’r afael â thrais mewn ysgolion trwy 
gefnogi ein hathrawon. 

	❱ Cael Cymru o waelod tablau cynghrair y 
DU drwy adfer targedau ar gyfer darllen, 
ysgrifennu, rhifedd a sgiliau digidol.

	❱ Grymuso rhieni, disgyblion, gweithwyr 
addysgu proffesiynol a’r gymuned 
ehangach drwy roi mwy o ryddid i ysgolion 
drwy ysgolion rhydd ac academïau.

	❱ Agor mwy o lwybrau i bobl ifanc gyflawni, 
gan weithio gyda busnesau i ddarparu 
cyfanswm o 150,000 o brentisiaethau dros 
dymor nesaf y Senedd.

	❱ Hybu arloesedd yng Nghymru, gan 
gefnogi’r sector addysg uwch yng Nghymru 
i dderbyn cyfran fwy o gyllid ymchwil a 
datblygu.

	❱ Cefnogi pobl sydd eisiau gwella eu 
bywydau gyda mwy o hyfforddiant, gan 
greu Cronfa Ail Gyfle i’r rhai sydd wedi 
gadael addysg ffurfiol i astudio hyd at 
gymhwyster lefel tri.

Ein cynllun i roi hwb i 
economi Cymru:
Mae gennym gynllun ar gyfer economi Cymru a 
fydd yn creu amgylchedd sy’n annog busnesau 
i fuddsoddi yng Nghymru a phobl Cymru, 
gan sicrhau y gallant ddarparu ar gyfer eu 
teuluoedd a’u dyfodol.

Dim ond gydag economi gref y gallwn 
fuddsoddi yn ein gwasanaethau cyhoeddus 
hanfodol y mae pobl yn dibynnu arnynt a 
chyflawni ein cynllun. Fodd bynnag, mae 

Llafur wedi ei gwneud yn glir yn y 25 mlynedd 
diwethaf nad ydynt yn gwybod beth maent yn 
ei wneud ynghylch yr economi.

Ar hyn o bryd, mae gan Gymru’r ardrethi 
busnes uchaf ym Mhrydain, y lefel isaf o 
gyflogaeth, a’r gyfradd anweithgarwch 
economaidd uchaf yn y DU. 

Byddai Llywodraeth Geidwadol Gymreig yn:

	❱ Cefnogi busnesau i ffynnu drwy chwalu 
ardrethi busnes ar gyfer busnesau bach a 
diwygio’r dreth ar dwf sydd bellach wedi 
dyddio.

	❱ Galluogi busnesau newydd i aros yn lleol, 
gan greu Cronfa Cychwyn Busnes Lleol 
sy’n galluogi cynghorau i gefnogi busnesau 
newydd yn uniongyrchol gyda chyllid a 
mentoriaid lleol.

	❱ Rhoi hwb i fusnesau sydd wedi’u 
sefydlu yng Nghymru, gan gadw talent 
entrepreneuraidd ifanc yng Nghymru trwy 
ryddhad ardrethi busnes graddol am bum 
mlynedd.

	❱ Darparu siop un stop, gan ei gwneud 
yn haws i dderbyn cyngor busnes a 
buddsoddiad, a sefydlu Awdurdod 
Datblygu diwygiedig sy’n dod â gwahanol 
sefydliadau sy’n darparu cymorth ynghyd. 

	❱ Galluogi microfusnesau i dyfu gyda’n 
cynllun Jump Start Wales, a fydd yn talu 
cyfraniadau yswiriant gwladol cyflogwyr ar 
gyfer dau weithiwr am ddwy flynedd.

	❱ Darparu sicrwydd ariannol trwy warantu 
dim trethi newydd.

	❱ Rhoi mwy o lais i bobl leol ynghylch eu 
cymunedau, gan ddatganoli mwy o bwerau 
ar ddatblygu economaidd i gynghorau. 

	❱ Gostwng cyfradd anweithgarwch 
economaidd o bron i 30% yng Nghymru 
a chael pobl yn ôl i waith, gan ddarparu 
30 awr o ofal plant am ddim yr wythnos i 

deuluoedd sy’n gweithio ar gyfer plant o 
9 mis oed hyd at pan fyddant yn dechrau’r 
ysgol.

Yn hollbwysig, i roi hwb i economi Cymru bydd 
angen dod ag argyfwng tai Llafur i ben, gan 
annog cynnydd yng Nghymru unwaith eto a 
chefnogi ein sector twristiaeth. 

Ein cynllun i roi cyflymder, 
cyfleoedd a dyhead wrth 
wraidd adeiladu tai yng 
Nghymru:
Mae gan bawb yng Nghymru yr hawl i fod 
yn berchen ar eu cartref eu hunain. Mae gan 
Gymru argyfwng tai o wneuthuriad Llafur 
lle mae prin hanner y nifer o gartrefi sydd 
eu hangen yn cael eu hadeiladu a mwy nag 
20,000 o eiddo yn wag, gan roi pwysau 
ychwanegol ar y sectorau cymdeithasol a 
rhentu ac amddifadu pobl ifanc o’r cyfle i symud 
ymlaen mewn bywyd.

Mae gennym gynllun i gyflymu cynllunio, creu 
cyfleoedd i adeiladwyr tai, rhoi dyhead yn ôl 
i bobl ifanc, a dod ag argyfwng tai Llafur yng 
Nghymru i ben. Ffocws Llywodraeth Geidwadol 
Cymru fyddai cynyddu’r gallu i adeiladu tai yng 
Nghymru, gan edrych ar anghenion hirdymor 
yr economi ac adeiladu 12,000 o gartrefi’r 
flwyddyn. 

Byddai Llywodraeth Geidwadol Gymreig yn:

	❱ Cyflymu’r broses gynllunio trwy greu 
tasglu gweithredu ar y cyd o gynllunwyr 
i dargedu’r Awdurdodau Cynllunio Lleol 
sy’n perfformio ar y gyfradd fwyaf araf, gan 
roi dull carlam ar waith ar gyfer ceisiadau i 
ddatblygu tai fforddiadwy. 

	❱ Dod â datblygwyr bach yn ôl i’r sector, 
gan ddatblygu cynllun cymorth i alluogi 
busnesau bach a chanolig i adeiladu 
cartrefi a’u blaenoriaethu i adeiladu ar dir 
cyhoeddus. 

	❱ Meithrin y sgiliau angenrheidiol i sicrhau 
dyfodol cynllunio trwy sefydlu cronfa 
cynllunwyr ar brentisiaeth ar gyfer pob 
awdurdod lleol. 

	❱ Cychwyn chwyldro adeiladu tai, gan gynnal 
arolygon ar holl diroedd awdurdodau 
cyhoeddus i bennu addasrwydd ar gyfer 
tai. 

	❱ Troi 20,000 o eiddo gwag Cymru yn 
ôl yn gartrefi, gan ehangu Cymorth i 
Brynu i gynnwys y rhai sydd angen eu 
hadnewyddu.

	❱ Cwtogi rhestrau aros am dai cymdeithasol 
drwy rymuso awdurdodau lleol i ddod â 
thai gwag yn ôl i ddefnydd ar gyfer rhent 
cymdeithasol a rhentu i brynu.

	❱ Adfer dyhead a dod â’r Hawl i Brynu yn ôl 
yng Nghymru.

	❱ Rhoi diwedd ar greu trefi gwag, gan sicrhau 
bod yn rhaid i ddatblygwyr adeiladu 
cyfleusterau iechyd, addysg, trafnidiaeth a 
hamdden priodol. 

Ein cynllun i roi hwb i 
drafnidiaeth yng Nghymru:
Dim ond gyda rhwydwaith trafnidiaeth 
dibynadwy, effeithlon a chynaliadwy sydd 
wedi’i integreiddio’n llawn y gallwn annog 
buddsoddiad yng Nghymru, galluogi busnesau 
i dyfu a chreu swyddi. Mae ffigurau Llafur ei 
hun yn dangos bod gan y terfyn cyflymder 
cyffredinol o 20mya y potensial i achosi ergyd 
i economi Cymru o hyd at £9 biliwn ac, er 
gwaethaf tystiolaeth y byddai Ffordd Liniaru’r 
M4 yn cael dwywaith yr effaith gadarnhaol 
nag y byddai’n ei chostio, fe wnaeth Llafur ei 
chanslo.

Mae pobl sy’n gweithio’n galed yn haeddu 
rhwydwaith trafnidiaeth sy’n ei gwneud hi’n 
hawdd iddynt gyrraedd y gwaith, gweld 
ffrindiau a theulu, a darganfod popeth sydd gan 
ein gwlad i’w gynnig. Mae gennym ni gynllun i 
roi hwb i drafnidiaeth yng Nghymru.

Byddai Llywodraeth Geidwadol Gymreig yn:

	❱ Gwrando ar bobl Cymru a chael gwared ar 
yr ergyd economaidd i economi Cymru, gan 
gael gwared ar derfyn cyflymder 20mya 
Llafur ac eithrio y tu allan i ysgolion, ysbytai 
a mannau addoli neu mewn ardaloedd lle 
mae’r gymuned leol wedi cytuno iddo.

	❱ Cefnogi ein cymunedau gwledig a dod 
â gwaharddiad Llafur ar adeiladu ffyrdd 
newydd i ben trwy symud ymlaen gyda 
ffyrdd osgoi ar gyfer Cas-gwent, Dinas 
Powys a Phant/Llanymynech, ynghyd â 
thrydedd groesfan dros y Fenai a chreu 
cylchfan ar groesffordd Pont-y-bat.

	❱ Hybu twf ac agor Cymru ar gyfer busnes 
gyda Ffordd Liniaru’r M4, uwchraddio’r  
A55, trosi’r A40 yn ffordd ddeuol, a chreu 
mannau pasio ar hyd yr A470.

	❱ Gweithredu ein cynllun ar gyfer Maes Awyr 
Caerdydd gyda’r nod o’i wneud yn hyfyw 
a’i werthu, gyda llwybrau uniongyrchol i 
UDA a dod â Qatar Airways yn ôl, gan ddod 
â gwariant di-derfyn Llafur ar eu prosiect 
bach eu hunain i ben.  

	❱ Annog pobl i ddefnyddio’r rhwydwaith 
bysiau unwaith eto, gan wneud 
llwybrau’n hyfyw ac yn ddibynadwy gyda 
gostyngiadau ar brisiau tocynnau.

	❱ Parhau i wella teithiau teithwyr gyda 
Metro De Cymru a Crossrail, sydd wedi 
derbyn dros hanner biliwn gan Lywodraeth 
Geidwadol y DU.

	❱ Galluogi mwy o bobl i ddefnyddio trenau 
lleol drwy archwilio, gyda Llywodraeth y 
DU, ffyrdd o wneud y mwyaf o’r rhwydwaith 
rheilffyrdd yng Nghymru, gan gynnwys 
opsiynau i adeiladu gorsafoedd trenau 
lleol newydd yn Sain Tathan, Tywyn, a 
Pharcffordd Gorllewin Cymru.



 46 

DYFODOL SICR I GYMRUGWEITHREDU BEIDDGARCYNLLUN CLIR

	❱ Darparu teithiau cyflymach a mwy 
dibynadwy, gan weithio gyda Llywodraeth 
y DU i drydaneiddio prif reilffordd Gogledd 
Cymru.

	❱ Troi 20,000 o eiddo gwag Cymru yn 
ôl yn gartrefi, gan ehangu Cymorth i 
Brynu i gynnwys y rhai sydd angen eu 
hadnewyddu.

Ein cynllun i gefnogi’r 
diwydiant twristiaeth yng 
Nghymru:
Mae diwydiant twristiaeth Cymru nid yn unig yn 
arddangos Cymru i’r byd ond mae’n darparu 
dros 150,000 o swyddi ac yn cyfrannu tua £5 
biliwn i economi ehangach Cymru. O arfordir 
Gogledd Cymru, mynyddoedd y Canolbarth, 
adeiladau hanesyddol Gorllewin Cymru a 
threftadaeth De Cymru, ynghyd â’n prifddinas, 
mae twristiaeth yn hanfodol i Gymru. 

Yn ystod y pandemig, cafodd y sector ergyd 
fawr ond, yn lle helpu’r diwydiant i ddod yn ôl 
ar ei draed, mae Llafur am atal pobl rhag dod i 
Gymru gyda’u treth dwristiaeth ddinistriol. Treth 
yw hon nid yn unig i bobl sy’n ymweld o’r tu 
allan i Gymru ond i Gymry sydd ar eu gwyliau 
yng Nghymru. Rydym wedi ymrwymo i roi’r 
parch i dwristiaeth Cymru y mae’n ei haeddu 
a’r cymorth sydd ei angen i greu swyddi a rhoi 
hwb i economi Cymru. 

Byddai Llywodraeth Geidwadol Gymreig yn:

	❱ Annog pobl i ymweld â Chymru, gan achub 
swyddi yng Nghymru a chael gwared ar 
dreth twristiaeth ddinistriol Llafur, gan 
arbed £75 i’r teulu cyffredin.

	❱ Ehangu manteision cadarnhaol twristiaeth 
a thynnu sylw at ddiwylliant Cymru trwy 
greu Tocyn Ymwelydd ar gyfer y Cymoedd 
a Gogledd Cymru.

	❱ Gwrthdroi difrod Llafur i lety annibynnol 
llai, gan ostwng y trothwy ar gyfer llety 
hunanddarpar o 182 diwrnod i 105 diwrnod.

	❱ Sicrhau dyfodol i dwristiaeth Cymru drwy 
sefydlu Academi Twristiaeth a Lletygarwch.

	❱ Achub ein sefydliadau diwylliannol a 
threftadaeth cenedlaethol pwysig drwy 
sicrhau bod Llywodraeth Cymru yn eu 
hariannu’n briodol.

	❱ Arddangos diwylliant Cymru, gan agor 
adnodd twristiaeth newydd gyda Llyfrgell 
Farddoniaeth Genedlaethol i Gymru.

	❱ Rhoi’r rhyddid sydd ei angen ar dwristiaeth 
yng Nghymru i dyfu drwy wneud Croeso 
Cymru yn annibynnol o Lywodraeth Cymru.

	❱ Galluogi cyfleoedd i greu swyddi trwy 
fanteisio ar sector ffilm a theledu Cymru, 
twristiaeth grefyddol a digwyddiadau mawr.

Ein cynllun i warchod ein 
cymunedau gwledig:
Ni all neb wadu na fyddai unrhyw fwyd heb 
ein ffermwyr. Ar ben hynny, heb ffermwyr, pwy 
fyddai’n gwarchod ein cefn gwlad ar gyfer y 
dyfodol, gan gefnogi twristiaeth a chymunedau 
gwledig a chreu swyddi?

Mae ffermio’n ganolog i’n cymunedau gwledig. 
Dim ffermwyr, dim cymunedau, dim swyddi. 
Mae’r Ceidwadwyr Cymreig yn deall hyn, yn 
wahanol i Lafur. Mae ymosodiad Llafur ar ein 
sector amaethyddiaeth wedi bod yn ddi-dor, 
o’r Parthau Perygl Nitradau i’r Cynllun Ffermio 
Cynaliadwy, a fyddai wedi arwain at golli 5,500 
o swyddi ac wedi cymryd £200 miliwn oddi 
wrth yr economi wledig. 

Roedd y Ceidwadwyr Cymreig yn falch o sefyll 
gyda’r miloedd a fynychodd y brotest ffermio 
yng Nghaerdydd a byddwn bob amser yn sefyll 
dros ein cymunedau gwledig. Rydym yn deall 
bod ffermwyr wedi bod yn geidwaid cefn gwlad 
ers cenedlaethau, yn ei warchod ar gyfer y 
dyfodol.

Byddai Llywodraeth Geidwadol Gymreig yn:

	❱ Dychwelyd synnwyr cyffredin i faterion 
ffermio, gan gael gwared ar y Parthau 
Perygl Nitradau.

	❱ Gwrando ar ein ffermwyr a sicrhau ein 
diogelwch bwyd drwy gael gwared ar 
gynlluniau Llafur i gipio tir amaethyddol a 
datblygu cynllun ffermio sy’n gweithio gyda 
ffermwyr i gynhyrchu bwyd.

	❱ Lleihau allyriadau carbon a chynyddu bwyd 
o ansawdd uchel yn ein hysgolion trwy 
alluogi mwy o fwyd i gael ei gynhyrchu’n 
lleol ar gyfer y sector cyhoeddus.

	❱ Atal marwolaethau gwartheg a’r effaith 
ariannol ehangach trwy ddefnyddio pob 
dull sydd ar gael inni i gael gwared ar TB 
buchol o Gymru a chefnogi dull cyson o 
ymdrin â bioddiogelwch ledled Prydain. 

	❱ Diogelu’r sector ar gyfer y dyfodol, gan 
gyflwyno Strategaeth Fwyd Genedlaethol 
wedi’i deddfu, a chefnogi targed diogelwch 
bwyd ar gyfer y DU gyfan.

	❱ Arddangos safonau lles uchel Cymru trwy 
wella labelu bwyd.

	❱  Sicrhau bod ein dyfroedd yn ddiogel ac 
yn lân, gan rannu Cyfoeth Naturiol Cymru i 
ganolbwyntio’n llawn ar orfodi a chyflawni 
targedau blynyddol i wella ansawdd dŵr.

Bydd y Ceidwadwyr Cymreig yn ymgyrchu i 
sicrhau y cedwir at yr ymrwymiadau bod yn 
rhaid i gynhyrchion bwyd a fewnforir mewn 
cytundebau masnach yn y dyfodol gydymffurfio 
â’r un safonau uchel ag y mae ffermwyr Cymru 
yn cadw atynt.

Ein cynllun i ddadwneud 
blaenoriaethau anghywir 
Llafur:
Mae Llafur yn canolbwyntio ar y blaenoriaethau 
anghywir ac mae angen rhoi blaenoriaethau 
pobl yn gyntaf. 

Byddai Llywodraeth Geidwadol Gymreig yn:

	❱ Cynnal cynhyrchu dur yng Nghymru, gan 
weithio gyda Llywodraeth y DU – sydd 
wedi buddsoddi dros £500 miliwn – i helpu 

i drosglwyddo cynhyrchu dur i ddyfodol 
glanach, mwy diogel, yn wahanol i Lafur, 
sydd heb wario’r un geiniog yn y pum 
mlynedd diwethaf ar gefnogi ein gweithwyr 
dur.

	❱ Rhoi’r cyllid i GIG Cymru y mae’n ei 
haeddu, a pheidio byth â gostwng cyllideb 
GIG Cymru, yn wahanol i’r Blaid Lafur a 
Phlaid Cymru.

	❱ Gadael i bobl ddwyn eu cynrychiolwyr i 
gyfrif drwy gyflwyno hawl i adalw Aelodau 
o’r Senedd sy’n disgyn islaw’r safonau a 
ddisgwylir ganddynt, y pleidleisiodd Llafur 
yn ei erbyn, a diddymu cynlluniau Llafur i 
ehangu’r Senedd. 

	❱ Gwrthdroi cynigion Llafur ar gyfer cwotâu 
rhywedd mewn gwleidyddiaeth.

